
Uvod u historiju novog vijeka

Naučnik iz doba Prosvjetiteljstva

Život ljudi stoljećima se odvijao sporo i mirno. 
Dani su ličili jedan na drugi i svaka generacija živje-
la je slično prethodnim. Svakodnevica je najčešće 
prolazila u radu, u krugu bliskih rođaka, komšija 
i sumještana. Običan čovjek putovao je rijetko i 
na kratkim udaljenostima. Svijet izvan njegovog 
rodnog mjesta izgledao je nepoznat i dalek. 
Vladari su vladali samo zato što je tako bilo 
oduvijek, pa se njihova vlast prihvatala kao 
nešto prirodno i od Boga dato. Znanje se 
širilo sporo, a glavni vodič kroz život bili 
su običaji i tradicija.

Ipak, od druge polovine XVII vijeka, tihi 
i dotad nepromjenjivi svijet počeo se po-
stepeno mijenjati. Počelo je vrijeme ideja i 
mašina, naučnika i mislilaca, industrijalaca 
i radnika, građana i nacija. Nauka i tehni-
ka mijenjale su svakodnevni život, dok su 
fabrike gradu dale novi izgled. Tutnjava že-
ljeznica širila se uporedo s idejama o slobodi, 
jednakosti i napretku. Tako je započeo period 
dubokih promjena koji nazivamo novim vijekom. 
U ovom vremenu postavljeni su temelji svijeta kakav 
poznajemo danas.

Novi vijek u svijetu i Evropi

Jedna od prvih velikih promjena koje su se dogodile 
u ovom periodu bila je promjena u načinu razmišljanja. 
Novovjekovni mislioci i naučnici vjerovali su da ljudski ra-
zum i znanje mogu promijeniti društvo. Sve više ljudi po-
čelo je postavljati hrabra pitanja: Zašto jedan čovjek mora 
vladati nad svim drugim ljudima? Postoji li pravedna vlast? 
Zar zakoni ne bi trebali važiti jednako za sve?

Ove ideje postepeno su slabile vlast kraljeva. One su 
otvorile put nizu revolucija, zbog čega se novi vijek po-
nekad naziva vremenom revolucija. Vodile su se borbe 
za slobodu, nezavisnost i nacionalno ujedinjenje. Čak i 
kada nisu uspijevale, revolucije su trajno mijenjale pogled 
ljudi na moć i društvo. Nastale su nove države, a ideja 

Uvod u historiju novog vijeka

U šestom razredu učio/la si da historiju 
dijelimo na četiri velika perioda.
Koji su to periodi i koje od njih si obrađivao/
la u prethodnim razredima?

Poveži znanje

Francuska revolucija

da narodi sa zajedničkim jezikom, kulturom i historijom 
trebaju stvoriti vlastite države sve se više širila Evropom 
i svijetom.

Novi vijek bio je i vrijeme ekonomskog i tehnološkog ra-
zvoja. Industrijske revolucije duboko su promijenile sva-
kodnevni život. Fabrike su zamijenile male radionice, parne 
mašine pokretale su vozove i brodove, a gradovi su brzo 
rasli. Milioni ljudi preselili su se iz sela u gradove u potrazi 
za poslom i boljom zaradom.

Veliki procvat doživjeli su i nauka, književnost i kultu-
ra, naročito krajem XIX i početkom XX vijeka. Ovaj period 
poznat je i kao Bel Epok.

Novi vijek na Balkanu i u Makedoniji

Gotovo svi narodi na Balkanu dočekali su novi vijek 
pod vlašću nekog od velikih carstava – Osmanskog Car-
stva ili Habsburške Monarhije. U to vrijeme kod njih se 
postepeno budila nacionalna svijest . Pod utjecajem 
evropskih ideja o slobodi i jednakosti, balkanski narodi 
započeli su borbe za oslobođenje i stvaranje nacional-
nih država. Zato su ovaj period obilježili brojni ustanci 
i ratovi koji su iscrtali savremene granice Balkana. Isto-
vremeno, ovo je bio i period velikog kulturnog i pro-
svjetnog napretka.

U novom vijeku teritorija Makedonije nalazila se u 
sastavu Osmanskog Carstva. Moćna osmanska država, 
koja je u XVI vijeku bila velika evropska i svjetska sila, 
postepeno je počela gubiti teritorije. U takvim uslovi-
ma život u Makedoniji postajao je sve teži. Istovreme-
no su se počele širiti i ideje o nacionalnom buđenju. 
Krajem XIX i početkom XX vijeka stanovništvo u Ma-
kedoniji podiglo je nekoliko ustanaka protiv osmanske 
vlasti. Izraz njegovog nezadovoljstva bilo je i stvaranje 
Makedonske revolucionarne organizacije, čiji su se 
djelatnici borili za slobodu i autonomiju Makedonije. 
Događaji koji su se zbili u Makedoniji u ovom periodu 
postavili su temelje savremene makedonske držav-
nosti.  

Bela Epok – franc. La Belle Époque – ili 
Lijepa epoha. Pojam koji se pojavio u 
Francuskoj, a zatim se proširio širom 
Evrope. Odnosi se na period od 1871. do 
1914. godine. Označava vrijeme velikog 
napretka i optimizma u evropskom druš-
tvu.

Nepoznate riječi i termini

Fizičar Albert Ajnštajn

Berlinski kongres (1878. godina)

Uvod u historiju novog vijeka

Izvori za historiju novog vijeka

Historijski izvori su tragovi prošlosti putem kojih 
historičari proučavaju i razumiju život ljudi u određenom 
periodu. Za novi vijek oni su mnogo brojniji i raznovr-
sniji nego u prethodnim periodima, jer su se pismenost, 
štampa i obrazovanje proširili i postali dostupni širem 
krugu ljudi.

Pisani izvori imaju prvostepeni značaj. Za pisanje 
historije novog vijeka historičari koriste knjige, pisma, 
memoare, dnevnike i druge pisane dokumente. U ovom 
periodu posebno je važna pojava novina koje nam daju 
informacije o političkim događajima i svakodnevnom ži-
votu.

Veoma važni izvori za historiju novog vijeka jesu au-
diovizuelni izvori, posebno oni koji su se pojavili upravo 
u ovom periodu – fotografije, filmovi i gramofonske ploče. 
Crteži, karikature i plakati dodatno nam pomažu da zami-
slimo život ljudi u novom vijeku. Oni nam pokazuju kako 
su izgledali gradovi, fabrike, odjeća, revolucije i ratovi.

Četa Makedonske revolucionarne organizacije

Milton Manaki sa svojom kamerom



8

1. Šta se promijenilo u načinu razmišljanja ljudi u novom vijeku?

2. Kako je nazvan kraj XIX i početak XX vijeka da bi se označilo vrijeme velikog napretka u 
Evropi?

3. Navedi nekoliko vrsta izvora za historiju novog vijeka!

Provjeri naučeno:

Materijalni izvori također imaju značajnu ulogu. Ma-
šine, oružje, željeznice i predmeti koji su se upotreblja-
vali u svakodnevnom životu svjedoče o industrijskom i 
tehnološkom razvoju u novom vijeku.

Pažljivim proučavanjem i upoređivanjem različitih 
izvora, historičari mogu stvoriti jasniju i precizniju 
sliku o periodu koji je postavio temelje savremenog 
svijeta.

Pažljivo pročitaj date tekstove iz historijskih izvora koji se odnose na ulazak francuskog imperatora Napoleo-
na Bonaparte u Berlin (glavni grad Pruske). Zatim odgovori na postavljena pitanja.

„... Car je jučer, 27. oktobra, svečano ušao u Berlin. Veliki broj građana uzvikivao je: „Živio Car“. Dan je bio veličan-
stven. Gradski zapovjednici predali su ključeve grada Njegovom Veličanstvu.“

Bilten Velike armije („Bulletin de la Grande Armée“) – 28. oktobar 1806. godine

„... Ulazak Francuza izazvao je uznemirenost u gradu. Ljudi su tiho posmatrali s prozora. Mnoge prodavnice ostale su 
zatvorene, a ulice su bile pune vojnika. Kakva sramota!“

Berlinske novine („Berlinische Zeitung“) – 30. oktobar 1806. godine

Kako je prikazan ulazak Napoleona u Berlin u oba izvora?

Koje se riječi u oba izvora najviše razlikuju po tonu i značenju? Navedi primjer.

Možemo li u potpunosti vjerovati samo jednom izvoru za ovaj događaj?

Prošlost kroz izvore

Naslovna stranica knjige „Ispovijest 
jednog makedonskog četnika“

Evropa i svijet od sredine XVII do sredine XIX vijeka

Tokom XVII i početkom XVIII vijeka, u dijelu evropskih 
država uspostavljen je način vladavine poznat kao apsolu-
tizam. U njemu je vladar imao svu vlast u državi. Dono-
sio je zakone, zapovijedao vojskom, imao posljednju riječ u 
sudstvu i vodio vanjsku politiku. Drugim riječima, vladar je 
sam odlučivao o najvažnijim državnim pitanjima, a podani-
ci nisu imali stvarnu mogućnost učestvovati u donošenju 
odluka.

Za razliku od srednjeg vijeka, kada je vlast bila podije-
ljena između kralja i feudalaca, u novom vijeku vladari su 
nastojali vladati samostalno i bez ograničenja. Umjesto da 
svaki plemić ima svoju vojsku i vodi vlastitu politiku, kralj 
je stvorio državnu vojsku i postavljao službenike koji su 
provodili njegove odluke širom cijele države.

Najpoznatiji primjeri apsolutističke vladavine su Fran-
cuska u vrijeme Luja XIV i Rusija pod vlašću Petra I Ve-
likog.

Francuska u vrijeme Luja XIV

Jedan od najznačajnijih apsolutističkih vladara bio je 
kralj Francuske, Luj XIV. Vladao je više od sedamdeset go-
dina (1643–1715) i ostao upamćen kao Kralj Sunce. Ovim 
nadimkom želio je pokazati da je, kao što je Sunce centar 
Sunčevog sistema, tako i kralj centar države. Ovakav odnos 
prema vlasti izražava se rečenicom: „Država, to sam ja!“, 
koja se često pripisuje Luju XIV i izražava apsolutnu moć 
kralja.

Simbol apsolutizma bio je dvorac Versaj, u blizini Pa-
riza. On je bio zamišljen kao mjesto iz kojeg je kralj kon-
trolirao državu i plemstvo. Luj XIV pozvao je najutjecaj-
nije plemiće da žive u Versaju, daleko od svojih posjeda 
u provincijama.

U dvorcu su postojala stroga pravila ponašanja, pri 
čemu su se plemići neprestano nadmetali da steknu 
kraljevu naklonost. Od njegove milosti zavisili su njihov 
ugled i napredovanje u karijeri. Na taj način oni su po-
stepeno gubili svoju političku moć i postajali zavisni od 
vladara.

Apsolutizam u Evropi u novom vijeku

Apsolutizam (karikatura)

Luj XIV, Kralj Sunce

Godine 1709, francuski sveštenik 
Žak-Benen Bosje napisao je: „Svaka vlast 
potiče od Boga... Kraljevi djeluju kao 
Božiji službenici i kao Njegovi predstav-
nici na Zemlji. Preko njih Bog vrši svoju 
vlast... Moramo se pokoravati kralju s 
religioznom pobožnošću i savješću.“

Da li je prihvatljivo da jedan vladar bude 
iznad zakona samo zato što tvrdi da vlada 
u ime Boga? Objasni.

Prošlost kroz izvore

Apsolutizam u Evropi u novom vijeku

Dvorski život u Versaju bio je raskošan, ali strogo kon-
trolisan od kralja. Ceremonije i dvorske zabave imale su za 
cilj da pokažu da je Luj XIV bio najvažnija ličnost u državi. 
Značajnu ulogu u ovom sistemu imali su kultura i umjet-
nost, jer je kroz dvorski kulturni život Francuska pokazivala 
svoju moć i ugled pred brojnim evropskim posjetiocima. Na 
taj način život u Versaju postao je primjer koji su oponašali 
i drugi vladari u Evropi.

Važan stub apsolutizma bila je stalna vojska, koja je bila 
direktno potčinjena kralju. Luj XIV vodio je brojne ratove s 
ciljem da ojača Francusku i proširi njen utjecaj. U njegovo 
vrijeme Francuska je imala najjaču vojsku u Evropi i postala 
je jedna od najmoćnijih država na kontinentu.

Uspon Rusije 
u vrijeme Petra I Velikog

Za razliku od Francuske, Rusija je krajem XVII vijeka bila 
ogromna zemlja koja je u mnogim oblastima zaostajala 
za zapadnoevropskim državama. Ruski car Petar I Veliki
(1689–1725) smatrao je da to ugrožava budućnost države i 
da su neophodne hitne promjene.

Jedan od prvih koraka koje je preduzeo bila je Velika 
misija. U periodu od 1697. do 1698. godine Petar je po-
sjetio Zapadnu Evropu. Rusija je do tada imala ograni-
čene kontakte i slab uticaj u evropskim državama, gdje 
je često bila doživljavana kao daleka i zaostala zemlja. 
Tokom putovanja ruski car boravio je u zemljama kao što 
su Holandija i Engleska, gdje se izbliza upoznao s organi-
zacijom vojske, brodogradnjom i ulogom nauke u jačanju 
države.

Dvorac Versaj Dvorska ceremonija u Versaju

Petar I Veliki

Kralj Luj XIV počeo je rano gubiti kosu, 
pa je nosio velike perike. Ubrzo nakon 
toga, plemstvo ga je počelo oponašati, 
a perika je postala simbol ugleda. Luj 
XIV često je nosio i visoke potpetice, 
koje su ga činile višim i upečatljivijim. 
Samo ljudi bliski kralju smjeli su nositi 
takve cipele. Stanovnici Versaja živjeli 
su prema dnevnom rasporedu Luja 
XIV. Kada se kralj kretao kroz dvorac, 
plemići su ga slijedili i prekidali svoje 
aktivnosti. Kada je kralj spavao, ostali 
su šutjeli.

Istraži i saznaj više o životu u Versaju 
u vrijeme Luja XIV i podijeli jednu zani-
mljivu informaciju sa svojim školskim 
drugovima.

Saznaj više

Evropa i svijet od sredine XVII do sredine XIX vijeka

Po povratku u Rusiju, Petar je proveo opsežne reforme. 
Stvorio je modernu vojsku i fl otu, stavio crkvu pod kontrolu 
države i angažovao strane stručnjake koji su mu pomagali 
u provođenju reformi. Njegov cilj bio je učvrstiti apsolutnu 
vlast i izgraditi snažnu državu, sposobnu da vodi ratove i 
stekne veći utjecaj u Evropi.

Promjene su često nametane silom. Poznate su mjere 
kojima je Petar prisiljavao muškarce da briju brade i nose 
odjeću po zapadnoevropskoj modi, čime je simbolično po-
kazivao želju za približavanjem Evropi. Također je slao 
mlade Ruse na školovanje u Zapadnu Evropu, s ciljem da 
se stečena znanja kasnije primijene u Rusiji.

Ključni događaj iz vladavine Petra I Velikog bio je Veliki 
sjeverni rat (1700–1721), koji je Rusija vodila protiv tada 
moćne Švedske. Cilj rata bio je osvajanje izlaza na Baltičko 
more, što bi Ruskom carstvu omogućilo lakše povezivanje 
s drugim evropskim državama. Nakon dugog i teškog rata, 
Rusija je izvojevala pobjedu, dobila nove teritorije i izlaz na 
more te je proglašena carstvom. Na teritorijama osvojenim 
u ratu izgrađen je novi glavni grad Sankt Peterburg, koji 
je bio zamišljen kao „prozor ka Evropi“.

U zapadnim zemljama tako se malo zna-
lo o Rusiji da je 1657. godine francuski 
kralj Luj XIV poslao službeno pismo ru-
skom caru Mihailu I, iako je on bio mrtav 
već dvanaest godina.

Da li bi takva greška bila moguća danas? 
Šta je drugačije u načinu informisanja u 
savremenom svijetu?

Prošlost u sadašnjosti

Petar I Veliki učestvovao je u izgradnji 
brodova u Holandiji

Bitka u Velikom sjevernom ratu

Apsolutizam u Evropi u novom vijeku

Parlamentarna monarhija – država u 
kojoj kralj ili kraljica ne vladaju samo-
stalno, nego zajedno s parlamentom, koji 
ima glavnu ulogu u donošenju odluka.

Nepoznate riječi i termini

1. Šta je apsolutizam i kako su vladali apsolutistički vladari?

2. Koja su bila glavna obilježja vladavine Luja XIV u Francuskoj?

3. Šta je Petar I Veliki želio promijeniti svojim reformama u Rusiji? Navedi jednu promjenu.

Provjeri naučeno:

Sankt Peterburg – prozor prema Evropi

Karakteristike apsolutističke vladavine

Apsolutizam Luja XIV i Petra I Velikog pokazuje da je 
u nekim državama novog vijeka sva vlast bila u ruka-
ma vladara. Za razliku od parlamentarnih monarhija, kao 
što je bila Engleska, gdje je kraljevu vlast ograničavao 
parlament, u apsolutističkim monarhijama vladar je sam 
donosio odluke o najvažnijim državnim pitanjima.

Apsolutizam je imao određene prednosti: stvaranje 
snažne i bolje organizovane države, stabilnu vlast, mo-
gućnost brzog provođenja reformi. Međutim, imao je i
ozbiljne nedostatke - promjene su se često provodile 
prisilom, a slobodno mišljenje i kritika vlasti bili su stro-
go gušeni. Zbog toga su se tokom XVIII vijeka u Evropi 
sve češće javljali zahtjevi za ograničavanje apsolutne 
vlasti.

Godine 1689. zastupnici u engleskom par-
lamentu nisu odmah predali krunu novom 
vladaru. Postavili su jasan uslov: postat 
će kralj samo ako prihvati da neće vladati 
samostalno, nego zajedno s parlamen-
tom. Novi kralj prihvatio je taj uslov.
Od tada je postalo jasno da kralj u Engle-
skoj ne može vladati samovoljno, nego da 
njegova vlast zavisi od parlamenta.

Saznaj više

Evropa i svijet od sredine XVII do sredine XIX vijeka

Kao reakcija na apsolutizam, u XVIII vijeku u Evropi su 
se pojavile nove ideje koje su kritikovale dotadašnji način 
vladavine i razmišljanja. Sve češće su se postavljala pita-
nja: zašto kralj ima toliku moć i da li može postojati vlast 
koja će biti pravednija prema svima?

Ovaj novi način razmišljanja, poznat kao prosvjetitelj-
stvo, isticao je važnost znanja i razuma. Mislioci koji su 
razvijali i širili ove ideje nazivaju se prosvjetitelji, jer su 
vjerovali da znanje i razum „prosvjetljuju“ čovjeka i druš-
tvo.

Evropski prosvjetitelji

U osnovi prosvjetiteljstva stajala je ideja da čovjek tre-
ba samostalno razmišljati. Prosvjetitelji su smatrali da ne 
treba slijepo prihvatati stara pravila niti sve ono što su 
govorili kralj i crkveni autoriteti.

U XVIII vijeku znanje je bilo ograničeno na mali broj 
ljudi, dok veći dio stanovništva nije imao mogućnost da 
se opismeni. Upravo zato prosvjetitelji su pridavali veliki 
značaj obrazovanju i vjerovali da znanje treba biti dostu-
pno svima.

Prosvjetiteljske ideje najčešće su bile usmjerene protiv 
apsolutizma. Prosvjetitelji nisu prihvatali da jedan čovjek 

Prosvjetiteljstvo i prosvijećeni apsolutizam

Scena iz pariškog salona gdje su mislioci prosvjetiteljstva 
razmjenjivali ideje

„Usudi se da znaš“, odnosno „Imaj 
hrabrosti da se služiš vlastitim razumom“, 

bio je glavni moto prosvjetiteljstva

Francuski fi lozof Denis Diderot bio je 
glavni urednik Enciklopedije – ogro-
mnog projekta koji je objedinio gotovo 
svo znanje tog vremena i učinio ga 
dostupnim svakom obrazovanom gra-
đaninu. Enciklopedija je izlazila u više 
tomova od 1751. do 1772. godine i po-
stala je simbol prosvjetiteljskog duha, 
u kojem se znanje smatralo snagom 
koju treba dijeliti, a ne čuvati u rukama 
malobrojnih
Zapravo, Diderotova Enciklopedija i 
rad njegovih saradnika mogu se sma-
trati svojevrsnom „Vikipedijom“ XVIII 
vijeka.

Ideje modernog svijeta

Prosvjetiteljstvo i prosvijećeni apsolutizam

može sam odlučivati o svemu, bez kontrole i odgovornosti. 
Umjesto toga, zalagali su se za ljudska prava, pravedne 
zakone i razumniju vlast.

Jedan od najuticajnijih mislilaca bio je Džon Lok. Sma-
trao je da svaki čovjek ima prirodna prava, kao što su 
pravo na život, slobodu i privatnu svojinu. Ta prava, pre-
ma njegovom mišljenju, ne daje vladar i ona ne smiju biti 
oduzeta bez razloga. Lok je isticao da vlast postoji kako 
bi štitila prava ljudi. Ako to ne čini, narod ima pravo da 
je promijeni.

Drugi važan prosvjetitelj bio je Žan-Žak Ruso. Smatrao 
je da nije ispravno da kralj sam odlučuje o svemu i da pra-
va vlast treba da potiče od naroda. Prema Ruso, građani 
zajednički odlučuju šta je najbolje za državu. Ova ideja, 
prema kojoj vlast pripada narodu, naziva se narodni su-
verenitet.

Šarl Monteskje upozoravao je da, kada su sve odluke u 
rukama jednog čovjeka, lako dolazi do zloupotrebe moći 
i nepravde. Zato je predložio podjelu vlasti na tri dijela: 
zakonodavnu vlast, koja donosi zakone, izvršnu vlast, koja 
ih sprovodi i sudsku vlast, koja tumači zakone i presuđu-
je. Na taj način sprečava se da jedan čovjek ima previše 
moći.

Pored pitanja vlasti, dio prosvjetitelja zalagao se i za 
lične slobode. Jedan od najglasnijih branilaca slobode mi-
šljenja, slobode govora i vjerske tolerancije bio je Volter. 
Smatrao je da ljudi imaju pravo slobodno iznositi svoje sta-
vove, čak i kada se oni ne dopadaju vlastima.

Prosvijećeni apsolutisti u Evropi

U vrijeme kada je kralj mogao zatvoriti nekoga zbog iz-
govorene riječi, prosvjetiteljske ideje bile su opasne i revo-
lucionarne. Tako su Volter i Deni Didro bili zatvarani zbog 
svojih kritika vladara i religije.

Ipak, neki evropski vladari shvatili su da će država 
biti snažnija ako uvedu bolje obrazovanje i pravedni-
je zakone. Zato su prihvatili dio prosvjetiteljskih ideja, 
ali ne i one koje su zahtijevale ograničavanje njihove 
moći. Tako se pojavio prosvijećeni apsolutizam – oblik 
vladavine u kojem je vladar zadržavao apsolutnu vlast, 
ali je nastojao vladati razumnije i provoditi reforme u 
interesu države.

Žan Žak Ruso

Emili di Šatle – naučnica i 
misliteljica koja je doprinijela širenju 

prosvjetiteljskih ideja

Izjava „Ne slažem se s tim što govoriš, 
ali ću se boriti do smrti za tvoje pravo 
da to kažeš“ često se pripisuje Volter. 
Ustvari, ovu misao je napisala Evelin 
Hol 1906. godine kako bi sažela njegove 
stavove.

Na koje osnovno ljudsko pravo se odnosi ova 
izjava?

Prošlost u sadašnjosti

Evropa i svijet od sredine XVII do sredine XIX vijeka

Jedan od najznačajnijih prosvijećenih vladara bio je kralj 
Pruske, Fridrih II Veliki (1740–1786). Uveo je veću vjer-
sku toleranciju, odnosno dozvolio je pripadnicima različitih 
vjeroispovijesti da slobodno obavljaju svoje vjerske običaje. 
Ipak, nije dozvolio učešće naroda u vlasti i zadržao je svu 
moć u svojim rukama. Tako je vladao kao prosvijećeni vla-
dar, ali ne i kao demokrata.

U Habsburška Monarhija, Marija Terezija (1740–1780) 
i njen sin Jozef II (1780–1790) proveli su niz prosvje-
titeljskih reformi. Jedna od najvažnijih bila je uvođenje 
obaveznog osnovnog obrazovanja, čime se nastojalo 
povećati pismenost među stanovništvom. Za mnogu 
djecu to je bio prvi put da dobiju priliku naučiti čitati i 
pisati.

Habsburška Monarhija bila je velika država sastavljena 
od različitih naroda. Radi lakšeg upravljanja takvom drža-
vom, Josif II pokušao je uvesti njemački jezik kao zajednički 
službeni jezik. Ova politika izazvala je snažan otpor kod 
mnogih naroda u monarhiji, pa je nakon njegove smrti dio 
reformi ukinut.

Habsburška Monarhija u vrijeme Marije Terezije

Fridrih II Veliki

Pogledaj kartu Habsburške Monarhije. 
Pokušaj otkriti neke od savremenih dr-
žava koje su u potpunosti ili djelimično 
bile dio ove monarhije.

Poveži znanje

Prosvjetiteljstvo i prosvijećeni apsolutizam

Ruska carica Katerina II Velika (1762–1796) dopisivala 
se s poznatim prosvjetiteljima kao što su Volter i Didro te 
je podržavala kulturu i obrazovanje. Godine 1764. pomogla 
je u osnivanju Instituta Smoljni, koji je bio jedna od prvih 
državnih obrazovnih ustanova za djevojke u Evropi. Ipak, 
Katarina nije dozvolila promjene koje bi ograničile njenu 
moć. Nastavila je vladati apsolutistički i silom je gušila 
ustanke koje su seljaci podizali zbog teških životnih uslova 
i nezadovoljstva vlašću.

Prosvijećeni apsolutizam bio je pokušaj da se država 
modernizuje, ali bez uvođenja demokratije. Vladari su 
prihvatali dio prosvjetiteljskih ideja, kao što su bolje ob-
razovanje te podrška nauci i kulturi, ali nisu dozvoljava-
li učešće naroda u vlasti.Iako su takve mjere pripremile 
teren za kasnije promjene, prosvijećeni apsolutizam nije 
omogućio ravnopravnost niti učešće naroda u vlasti.

Katerina II Velika

1. Šta je prosvjetiteljstvo i protiv kakvog načina vladavine je bilo usmjereno?

2. Za šta su se zalagali Džon Lok i Šarl Monteskje?

3. Navedi jedan primjer prosvijećenog apsolutiste i jednu reformu koju je proveo.

Provjeri naučeno:

Prusija – Država u sjeveroistočnoj 
Evropi, poznata po snažnoj vojsci. 
Glavni grad bio je Berlin. U XVIII vijeku 
Prusija je postala jedna od najvažnijih 
evropskih sila, a u XIX vijeku odigrala je 
ključnu ulogu u stvaranju Njemačke.

Habsburška Monarhija – Izraz „Habs-
burška Monarhija“, iako nikada nije bio 
službeni naziv države, često se koristi 
da obuhvati sve zemlje i narode koji 
su bili pod vlašću dinastije Habsburg. 
Godine 1804. ove teritorije preimenova-
ne su u Austrijsko Carstvo, a od 1867. 
godine u Austro-Ugarsku. U historiji se 
često koristi i pojednostavljeni naziv 
Austrija.

Nepoznate riječi i termini

Katerina II Velika odigrala je važnu ulo-
gu u stvaranju umjetničke kolekcije koja 
će kasnije prerasti u jedan od najpozna-
tijih muzeja na svijetu – Ermitaž u San-
kt Peterburgu. U svojoj palati počela 
je skupljati umjetnička djela, želeći da 
Rusiju učini dijelom evropskog kultur-
nog svijeta. Ovo ulaganje u umjetnost 
smatra se dijelom prosvjetiteljske poli-
tike Katerine.

Saznaj više

Evropa i svijet od sredine XVII do sredine XIX vijeka

Trinaest britanskih kolonija u Sjevernoj Americi

Uzroci Američkog rata za nezavisnost

U XVIII vijeku, Velika Britanija posjedovala je trinaest 
kolonija na istočnoj obali Sjeverne Amerike. One su bile dio 
Britanskog Carstva. Kolonije su morale plaćati poreze koje 
je određivala britanska vlast, ali nisu imale pravo učestvo-
vati u donošenju odluka. Za mnoge koloniste to je značilo 
da o njihovom svakodnevnom životu odlučuju ljudi udaljeni 
hiljadama kilometara, koji nikada nisu živjeli u kolonijama i 
nisu poznavali njihove probleme.

Trinaest kolonija razvijalo se veoma brzo. Stanovništvo 
se povećavalo jer su mnogi Evropljani dolazili u potrazi za 
poslom i boljim životom. Doseljenici su gradili nova nase-
lja, otvarali radionice i trgovali s Evropom. S vremenom su 
se počeli osjećati samostalnijima i sigurnijima u vlastite 
mogućnosti.

Među kolonijama postojale su značajne razlike. U sje-
vernim kolonijama stanovništvo je uglavnom živjelo u 
gradovima i bavilo se trgovinom i zanatstvom. U južnim 
kolonijama glavnu ulogu imala je poljoprivreda. Tamo su 
se uzgajali duhan, pamuk i riža, a na velikim plantažama 
radili su afrički robovi, koji su živjeli u teškim uslovima i 
nisu imali nikakva prava. Uprkos ovim razlikama, kolonisti 
su sve više uviđali da imaju zajedničke probleme, posebno 
u odnosu s britanskom vlašću.

Stvaranje Sjedinjenih Američkih Država

Afrički robovi na plantaži

Velika Britanija je država nastala 1707. 
godine, kada su se Engleska i Škotska 
ujedinile u jedno kraljevstvo. Engleska 
je još u XVI i XVII vijeku počela osnivati 
kolonije u različitim dijelovima svijeta. 
S vremenom su te teritorije postale dio 
Britanske Imperije, koja je bila najveća 
imperija u historiji.
Britanska Imperija često je nazivana 
„imperija nad kojom sunce nikada ne 
zalazi“, jer je imalo kolonije na svim 
kontinentima. Zbog toga je u svakom 
trenutku dana sunce sijalo nad nekim 
dijelom njegovih teritorija.

Saznaj više

Stvaranje Sjedinjenih Američkih Država

Nakon skupih ratova koje je vodila u Evropi i kolonija-
ma, Britanija je počela uvoditi nove poreze kako bi pokrila 
ratne troškove. Ove mjere izazvale su veliko nezadovolj-
stvo među kolonistima. To je javno izraženo kroz slogan 
„Nema poreza bez predstavljanja“. Kolonisti su smatrali 
da je neprihvatljivo plaćati poreze bez svojih predstavni-
ka u britanskom parlamentu u Londonu. Za njih je to bilo 
pitanje dostojanstva i prava glasa. Spremnost na otpor 
postepeno je rasla.

Simbol tog otpora postala je Bostonska čajanka 1773. 
godine. Tada je grupa kolonista, članova pokreta „Sinovi 
slobode“, prerušena u Indijance, bacila sanduke čaja s bri-
tanskih brodova u luci Bostona.

Britanska vlast reagovala je oštro. Zatvorila je boston-
sku luku i povećala prisustvo vojske. Ove mjere, poznate 
kao „Nepodnošljivi zakoni“, dodatno su pogoršale situa-
ciju.

Godine 1774. sazvan je Prvi kontinentalni kongres u 
Filadelfi ji. Tamo su predstavnici kolonija tražili ukidanje 
strogih zakona i vraćanje svojih prava, bez zahtjeva za pot-
punim odvajanjem od Britanije.

Ipak, sukob je postao neizbježan. U aprilu 1775. godine 
došlo je do prvog oružanog sukoba kod Leksingtona, čime 
je započeo Američki rat za nezavisnost, u kojem su se 
kolonije borile protiv britanske vojske.

Deklaracija o nezavisnosti 
i stvaranje SAD-a

Nakon prvih oružanih sukoba, predstavnici kolonija po-
novo su se okupili u Filadelfi ji na Drugom kontinentalnom 
kongresu. On je postao glavno tijelo koje je vodilo kolo-
nije i donosilo odluke o borbi. Za vrhovnog komandanta 
kolonijalne vojske imenovan je Džordž Vašington, koji je 
imao ključnu ulogu u organizovanju i vođenju otpora protiv 
Britanije.

Godine 1776. Kongres je usvojio dokument od izuzetnog 
značaja – Deklaraciju o nezavisnosti. Njome su kolonije 
javno objavile da više ne priznaju vlast britanskog kralja. 
Glavni autor teksta bio je Tomas Džeferson. U dokumentu 

Prema zakonu donesenom u koloniji Juž-
na Karolina 1740. godine, ropstvo je bilo 
nasljedno. Robovima su se smatrali Afri-
kanci i domorodački stanovnici čije su 
majke bile robinje, kao i njihovi potomci. 
Zakon ih je tretirao kao vlasništvo njiho-
vih gospodara, bez prava da samostalno 
odlučuju o svom životu.

Šta nam ovaj zakon pokazuje o tome kako 
su živjeli i kakva prava su imali robovi u 
britanskim kolonijama u Americi?

Prošlost kroz izvore

Bostonska čajanka

Britanski vojnik i ofi cir

Evropa i svijet od sredine XVII do sredine XIX vijeka

je bilo naglašeno da se svi ljudi rađaju jednaki i da imaju 
pravo na život, slobodu i težnju ka sreći. Prema Dekla-
raciji, u koju su ugrađene ideje prosvjetitelja Džona Loka, 
vlast postoji da štiti ova prava, a ako to ne čini, narod ima 
pravo da je promijeni.

Rat za nezavisnost trajao je nekoliko godina i nije bio lak 
za kolonije. Britanska vojska bila je jača i bolje opremljena, 
ali se kolonijalna vojska borila s velikom upornošću. Imala 
je podršku stanovništva i odlično je poznavala teren. Od 
ogromnog značaja bila je i odluka Francuske da prizna ne-
zavisnost trinaest kolonija, sklopi savez s njima i objavi rat 
Velikoj Britaniji. Na taj način prednost je prešla na stranu 
kolonista, nakon čega je 1781. godine britanska vojska ka-
pitulirala kod Jorktauna.

Pariskim ugovorom iz 1783. godine Velika Britanija je 
službeno priznala nezavisnost kolonija. Tako su stvorene 
Sjedinjene Američke Države (SAD). Nova država postala 
je republika. To je značilo da umjesto kralja vlast treba da 
vrše predstavnici izabrani od naroda.

Osnivači SAD-a poznati su pod nazivom 
očevi osnivači. Jedan od njih bio je i 
Bendžamin Frenklin. Bio je naučnik, 
pisac i diplomata. Izumio je gromobran i 
bifokalne naočale te je imao važnu ulogu 
u dobijanju podrške Francuske za ame-
ričku borbu za nezavisnost.

Upoznaj historijsku ličnost

Bendžamin Frenklin

Džordž Vašington rukovodio je i tajnom 
špijunskom mrežom koja je prikupljala 
informacije o kretanju i planovima 
britanske vojske. Špijuni su koristili 
različite načine za tajno prenošenje 
poruka: pisali su nevidljivom tintom, a 
poruke su skrivali u odjeći, cipelama pa 
čak i u kosi.
U ovoj mreži značajnu ulogu imale su i 
žene, jer su britanske vlasti rijetko sum-
njale u njih. Zahvaljujući tim špijunskim 
informacijama i izvještajima, kolonijalna 
vojska često je znala kuda će se kretati 
britanska vojska i kakve planove pripre-
ma.
Istraži kako se zvao poznati američki 
špijun s inicijalima N. H., koji se lažno pred-
stavljao kao učitelj i kretao iza britanskih 
linija.

Istraživački izazov

Moli Pičer – simbol učešća žena u Američkom 
ratu za nezavisnost

Stvaranje Sjedinjenih Američkih Država

Podsjeti se na prethodnu lekciju i odgo-
vori: koji je prosvjetitelj predložio podje-
lu vlasti na tri grane?

Poveži znanje
Ustav SAD-a

Nakon što su dobili nezavisnost, Amerikanci su se su-
očili s važnim pitanjem: kako izgraditi državu bez kralja i 
nasljedne vlasti? Do tada su bili naviknuti da neko vlada 
njima, a sada su sami trebali postaviti pravila prema koji-
ma će živjeti.

Zbog toga je 1787. godine donesen Ustav SAD-a. Njime 
je utvrđeno da vlast neće biti u rukama jednog čovjeka. 
Umjesto toga, podijeljena je na tri grane: zakonodavnu 
(Kongres), izvršnu (predsjednik) i sudsku (Vrhovni sud). Na 
taj način nastojalo se spriječiti da bilo ko samostalno od-
lučuje o svemu.

Godine 1789. izabran je prvi predsjednik, Džordž Va-
šington. Godine 1791. Ustavu su dodana i pravila koja su 
štitila osnovna ljudska prava, kao što su sloboda govora i 
pravo na pravično suđenje.

Borba za nezavisnost SAD-a pokazala je da država ne 
mora biti vođena od kralja, već od ljudi koje bira narod. 
U novoj državi govorilo se o slobodi, jednakosti i učešću 
građana u vlasti. Ipak, ove ideje nisu važile za sve. Ropstvo 
je i dalje postojalo, žene nisu imale pravo glasa, a politička 
prava najčešće su imali samo bijeli muškarci koji su posje-
dovali imovinu. Džordž Vašington

1. Koji su bili glavni razlozi zbog kojih je trinaest britanskih kolonija započelo borbu za nezavi-
snost od Velike Britanije?

2. Šta je predstavljala Deklaracija o nezavisnosti SAD-a i koje su osnovne ideje istaknute u njoj?

3. Kako je bila podijeljena vlast prema Ustavu SAD-a i zašto je uvedena takva podjela?

Provjeri naučeno:



22

Evropa i svijet od sredine XVII do sredine XIX vijeka

Uzroci i početak revolucije

Iako je Francuska bila jedna od najmoćnijih država u 
Evropi, unutar zemlje postojale su duboke razlike. One su 
bile izražene kroz podjelu stanovništva na tri staleža. Prvi 
stalež činilo je sveštenstvo, drugi plemstvo, a treći stalež 
obuhvatao je sve ostale stanovnike.

Treći stalež bio je najbrojniji. U njemu su bili i siromašni 
seljaci i bogati građani. Zajedničko za sve njih bilo je to što 
su morali plaćati poreze koje druga dva staleža uglavnom 
nisu plaćala. Ove razlike jasno su se vidjele u svakodnev-
nom životu. Sveštenstvo i plemići živjeli su udobnije, dok 
su seljaci teško preživljavali i bili opterećeni feudalnim daž-
binama.

U gradovima je živjela buržoazija – građani s novcem i 
obrazovanjem, koji su aktivno učestvovali u ekonomskom 
životu, ali nisu imali pravo upravljati državom. S vremenom 
je podjela na staleže stvarala sve veći osjećaj nepravde.

Stanje je dodatno pogoršala ozbiljna finansijska kriza u 
zemlji. Državna kasa bila je gotovo prazna zbog raskošnog 
života kralja i plemstva, kao i zbog učešća Francuske u 
Američkom ratu za nezavisnost.

Istovremeno, klimatske nepogode i nekoliko slabih žetvi 
dovele su do nestašice hrane. Za mnoge porodice hljeb je 
bio osnovna hrana i najveći trošak. Kada je njegova cijena 
naglo porasla, dio stanovništva više nije mogao da se pre-
hrani. Zbog toga se često kaže da je „Francuska revolucija 
počela od stomaka“.

Osim gladi i siromaštva, širom Francuske širile su se i 
ideje prosvjetiteljstva. Ljudi su počeli da se pitaju zašto 
se neki rađaju s privilegijama, a drugi s teškim obavezama. 
Sve više se prihvatala misao da svaki čovjek ima prirodna 
prava i da ih vlast treba štititi, a ne kršiti.

S ciljem da pronađe rješenje za probleme u državi, kralj 
Luj XVI sazvao je Skupštinu staleža. Umjesto dogovora, 
došlo je do oštrog sukoba. Predstavnici trećeg staleža pro-
glasili su se Narodnom skupštinom i izjavili da predstav-
ljaju volja naroda. Oni su započeli pripremu novog ustava, 
kojim je trebalo ograničiti moć kralja.

Francuska revolucija

Tri staleža u Francuskoj –  
karikatura

Kralj Luj XVI

Francuska revolucija

Uplašen mogućnošću da izgubi vlast, Luj XVI poslao je 
vojsku prema Parizu, nakon čega je nezadovoljstvo preraslo 
u otvorenu pobunu.

Dana 14. jula 1789. godine, građani i pobunjeni vojnici 
napali su i zauzeli tvrđavu Bastilju. Ona je služila kao 
zatvor i u očima naroda bila je simbol straha i samovolje 
vlasti. Ovaj događaj smatra se početkom Francuske re-
volucije.

Stalež – Društvena grupa sa istim pravi-
ma i obavezama.
Buržoazija – Gradski sloj ljudi koji se 
bavio trgovinom, zanatstvom i slobod-
nim profesijama. Buržoazija se dijelila 
na krupnu (najbogatiji građani – trgovci 
i bankari), srednju (advokati, ljekari, pro-
fesori) i sitnu (manji trgovci i zanatlije).

Nepoznate riječi i termini

U knjizi Ispovijesti, napisanoj šezdesetih 
godina XVIII vijeka, fi lozof Žan-Žak Ruso 
spominje „jednu veliku princezu“ koja je, 
kada je čula da narod nema hljeba, navod-
no rekla: „Onda neka jedu brioše“, što se 
ponekad prevodi i kao: „Onda neka jedu 
kolače.“ Kasnije je ova izreka pripisana 
kraljici Mariji Antoaneti, iako ne postoji 
dokaz da ju je ona zaista izgovorila.
Šta nam ova priča pokazuje o udaljenosti 
vlasti od svakodnevnog života naroda u 
Francuskoj?

Prošlost kroz izvorePredstavnici trećeg staleža zakleli su se da će izraditi 
novi ustav

Zauzimanje Bastilje

Evropa i svijet od sredine XVII do sredine XIX vijeka

Marš žena prema Versaju

Ustavna monarhija – država u kojoj 
monarh vlada prema ustavu i nema pot-
punu vlast, jer dio vlasti imaju i druge 
institucije.

Giljotina – sprava za pogubljenje odsi-
jecanjem glave. Uvedena je tokom Fran-
cuske revolucije kao „humaniji“ način 
izvršenja smrtne kazne, jer se smatralo 
da smrt nastupa odmah.

Nepoznate riječi i termini

Od monarhije do republike

Revolucija se brzo proširila širom zemlje. Gladni seljaci 
počeli su napadati imanja plemića i tražiti hranu i ukidanje 
feudalizma. Ovaj period masovnog straha od gladi i nasilja 
poznat je kao Veliki strah.

Pod pritiskom naroda, Nacionalna skupština ukinula je 
feudalne privilegije sveštenstva i plemstva. Time je presta-
la i podjela društva na staleže. Od tog trenutka nije bilo 
najvažnije u kakvoj je porodici neko rođen, nego šta zna i 
šta može postići svojim radom.

U augustu 1789. godine usvojena je i Deklaracija o pra-
vima čovjeka i građanina. U njoj je naglašeno da se svi 
ljudi rađaju slobodni i jednaki, a da vlast treba da proizlazi 
iz naroda. Moto „sloboda, jednakost, bratstvo“ postao je 
simbol novog vremena.

Ipak, život običnih ljudi nije se odmah poboljšao, jer 
mnoge porodice i dalje nisu imale dovoljno hrane. U ok-
tobru 1789. godine nekoliko hiljada žena iz Pariza krenulo 
je pješice prema Versaju, tražeći hljeb i odgovornost od 
kralja. Ovaj događaj, poznat kao Marš žena, završio se pre-
seljenjem Luja XVI i kraljice Marije Antoanete u Pariz. Ako 
je do tada kralj kontrolisao plemstvo u Versaju, sada je bio 
pod stalnim nadzorom naroda.

Godine 1791. donesen je prvi ustav, kojim je Francuska 
postala ustavna monarhija. Nakon kraljevog pokušaja da 
pobjegne iz države, 1792. godine monarhija je ukinuta, 
a Francuska proglašena republikom. Luj XVI je kasnije 
pogubljen na giljotini, čime je simbolično okončan stari 
poredak.

Olimpija de Guž – autorica „Deklaracije o 
pravima žene i građanke“ (1791), kojom je 

zahtijevala jednaka prava za žene

Uporedi osnovne ideje u Deklaraciji o 
pravima čovjeka i građanina sa Deklara-
cijom nezavisnosti Sjedinjenih Američkih 
Država.

Poveži znanje

Francuska revolucija

Tokom Francuske revolucije revoluci-
onari su odlučili da nije bilo dovoljno 
promijeniti vlast – trebalo je promijeniti 
i vrijeme. Stari kalendar bio je ukinut 
jer ih je podsjećao na monarhiju i crkvu. 
Umjesto njega uveden je revolucionarni 
kalendar sa sedmicama od 10 dana i 
odmorom samo svakog desetog dana. 
Dani se više nisu zvali ponedjeljak, 
utorak, petak ili subota, niti su nosili 
imena svetaca, već su bili nazvani po 
biljkama, životinjama i alatima. Tako 
su postojali dan krompira, dan ovce, pa 
čak i dan motike.

Promjene su stigle i do sata. Dan je bio 
podijeljen na 10 sati, a svaki sat imao 
je 100 decimalnih minuta i trajao je 144 
obične minute. Ali dok je država računa-
la po novom, ljudi su nastavili živjeti po 
starom. Tajno su slavili stare praznike, 
sve dok i same vlasti nisu odustale od 
ovog eksperimenta.

Saznaj više

Maksimilijan Robespjer

1. Koji su bili glavni uzroci izbijanja Francuske revolucije?

2. Zašto se zauzimanje Bastilje smatra početkom Francuske revolucije?

3. Navedi neke od promjena koje su nastale Francuskom revolucijom.

Provjeri naučeno:

Vladavina terora i značaj Francuske 
revolucije

U novoj republici najuticajnija snaga postali su jakobinci 
predvođeni Maksimilijanom Robespjerom. U periodu po-
znatom kao vladavina terora, hiljade ljudi bile su uhapše-
ne i pogubljene kao navodni neprijatelji revolucije.

Umjesto slobode i sigurnosti, u Francuskoj su zavladali 
strah i nasilje. Kada je Robespjer izgubio podršku, pogu-
bljen je na giljotini 1794. godine.

Nakon pada Robespjera, nasilje se postepeno smanjiva-
lo, ali vlasti još uvijek nisu uspijevale uspostaviti red i mir. 
Francuska je bila u ratu s nekoliko evropskih država, čiji su 
se vladari plašili da će se revolucionarne ideje proširiti i na 
njihove zemlje. U takvim okolnostima, 1799. godine vlast 
je preuzeo mladi general Napoleon Bonaparta. Time je za-
vršena Francuska revolucija i započeo period Napoleonovih 
ratova.

Francuska revolucija imala je snažan uticaj na širenje 
prosvjetiteljskih ideja u Evropi. Pokazala je da svi treba da 
imaju jednaka prava i da narod treba da bira vlast. Iako je 
bila praćena glađu, nasiljem i nestabilnošću, njome su uki-
nuti stari poredak i feudalne privilegije koje su vijekovima 
dijelile stanovništvo.

Za razliku od Američkog rata za nezavisnost, koji je 
uglavnom promijenio stanje samo u Sjedinjenim Američkim 
Državama, ideje Francuske revolucije proširile su se širom 
Evrope i podstakle promjene u mnogim zemljama.

Evropa i svijet od sredine XVII do sredine XIX vijeka

Uspon Napoleona Bonaparte

Nakon Francuske revolucije, Evropu su potresali česti 
nemiri i ratovi. U tim burnim godinama uzdigao se Napo-
leon Bonaparta, koji je za kratko vrijeme postao jedna od 
najuticajnijih ličnosti svog vremena.

Njegov uspon bio je neobičan za tadašnje evropske pri-
like. Nije poticao iz kraljevske porodice, već je napredovao 
zahvaljujući svom vojnom talentu i hrabrosti. Najprije se 
proslavio kao general, a kasnije je preuzeo vlast u Francu-
skoj i 1804. godine bio proglašen za imperatora.

Tokom njegovog krunisanja, kojem je prisustvovao i 
papa, Napoleon je sam sebi stavio krunu na glavu. Tim či-
nom želio je pokazati da njegova vlast ne proizlazi iz crkve 
ili starih tradicija, već iz vojske i podrške naroda.

Napoleonovi ratovi i otpor prema njima

Ratovi koje je Francusko Carstvo vodilo pod vođstvom 
Napoleona Bonaparte poznati su kao Napoleonovi ratovi. 
Trajali su više od jedne decenije i obuhvatili veći dio Evro-
pe. U njima je Francuska ratovala protiv starih evropskih 
monarhija, koje su željele zaustaviti promjene započete 
Francuskom revolucijom.

U prvim godinama Napoleonovih ratova francuska voj-
ska nizala je pobjede i brzo napredovala širom Evrope. U 
tome je značajnu ulogu imao Napoleon, koji se istakao 
kao izvanredan vojni komandant i strateg. Znao je brzo 
donositi odluke, vješto raspoređivati vojsku na bojnom 
polju i često je iznenađivao protivnike. Zbog takvog na-
čina ratovanja njegova vojska dugo se smatrala nepobje-
divom.

Francuska osvajanja u Evropi bila su praćena velikim 
promjenama. U mnogim zemljama ukinute su feudalne 
dažbine i privilegije plemstva. Poseban značaj imao je Na-
poleonov zakonik. Njime je utvrđeno da su ljudi jednaki 
pred zakonom i da im imovina ne može biti lako oduzeta. 
Mnogi su prvi put osjetili da ih zakon zaista štiti i da nisu 
samo potčinjeni vlasti.

Napoleonovi ratovi i Bečki kongres

Napoleon Bonaparta u mladosti

Krunisanje Napoleona

Za vojni genij i veliki utjecaj Napo-
leona Bonaparte pozitivno su govorili 
njegovi vojnici i ofi ciri, ali i njegovi 
protivnici.

Jedan francuski ofi cir zapisao je da 
je pojava Napoleona snažno podizala 
moral vojnika, zbog čega su oni bili 
spremni da ga slijede i u najtežim 
borbama.

Njegov veliki protivnik, britanski gene-
ral, vojvoda od Velingtona, zabilježio je:

„Prisustvo Napoleona na bojnom polju 
bilo je kao da ima četrdeset hiljada vojni-
ka više.“

Historijska svjedočanstva

Napoleonovi ratovi i Bečki kongres

Evropa 1810. godine

Svojim osvajanjima Napoleon je 
značajno promijenio i političku kartu 
Evrope. Ukidao je postojanje nekih dr-
žava, stvarao nove i mijenjao granice 
prema interesima Francuske. U itali-
janskim i njemačkim zemljama, kao i 
na teritoriji Poljske, stvorene su nove 
države, dok su druge oblasti stavljene 
pod francusku vlast.

Na čelo dijela tih država Napoleon je 
postavljao svoje rođake i bliske sarad-
nike. Njegova braća postala su kraljevi 
u Španiji, Holandiji i drugim zemljama. 
Zbog toga se francuska vlast sve češ-
će smatrala nametnutom i stranom 
vlašću.

Minijaturni Napoleon 
(karikatura)

Napoleon kao simbol 
moći

Tokom Napoleonovih ratova borba se 
vodila i putem medija. Britanske novine 
prikazivale su Napoleona kao malog, 
smiješnog i opasnog tiranina, dok su ga 
francuski mediji predstavljali kao velikog 
vojskovođu i heroja. Na taj način obje 
strane pokušavale su utjecati na javno 
mnijenje.

Zašto je ista ličnost bila prikazivana različi-
to u britanskim i francuskim novinama?

Da li i danas mediji mogu utjecati na javno 
mnijenje?

Prošlost u sadašnjosti

Gerila – način ratovanja pri kojem male 
grupe boraca napadaju iz zasjede, uni-
štavaju puteve, mostove ili skladišta, a 
zatim se brzo povlače. Ovaj način borbe 
najčešće se koristi protiv veće i jače 
vojske.

Nepoznate riječi i termini
Mnogi narodi, koji su u početku podržavali Napoleona i 

gledali ga kao oslobodioca, s vremenom su počeli doživlja-
vati Francusku kao okupatora. U nekim zemljama pojavio 
se otpor, naročito u Španiji, gdje su gerilski odredi vodili 
žestoku borbu protiv francuske vojske. Strana vlast, na-
metnuta od Francuske, kod dijela evropskih naroda probu-
dila je želju za vlastitom državom.

Evropa i svijet od sredine XVII do sredine XIX vijeka

Kontinentalna blokada i pohod na Rusiju

Najveći protivnik Napoleona Bonaparte bila je Veli-
ka Britanija. Zbog nadmoći britanske fl ote, Napoleon 
nije mogao da je porazi u pomorskom ratu. Zato je po-
kušao ekonomski oslabiti Britaniju zabranom trgovine 
britanskim proizvodima, poznatom kao kontinentalna 
blokada.

Ova mjera teško se sprovodila i nije dala očekivane re-
zultate. Umjesto da primora Veliku Britaniju na predaju, 
kontinentalna blokada najviše je pogodila evropske zemlje. 
Neke od njih zavisile su od trgovine s Britanijom i suočile 
su se s nedostatkom tekstila, kafe, šećera i drugih koloni-
jalnih proizvoda.

Jedan od presudnih trenutaka za pad Napoleona bio je 
pohod na Rusiju 1812. godine. Njime je 
želio prisiliti Rusiju da prekine trgovinu 
s Velikom Britanijom i spriječiti savez 
između ove dvije moćne države. U tu 
svrhu okupio je ogromnu vojsku od oko 
600.000 vojnika, poznatu kao Velika 
armija.

Ruska vojska izbjegavala je odlu-
čujuću bitku. Umjesto toga, povlačila 
se i iza sebe uništavala hranu i sela, 
ostavljajući francusku vojsku bez sna-
bdijevanja.

Kada je Napoleon stigao u Moskvu, 
njegovi vojnici zatekli su prazan i za-
paljen grad. Suočen s glađu i surovom 
ruskom zimom, bio je prisiljen na po-
vlačenje.

Povlačenje se pretvorilo u katastrofu zbog hladnoće, bo-
lesti i stalnih ruskih napada. Od ogromne vojske preživjelo 
je manje od 100.000 vojnika.

Poraz francuske vojske u Rusiji ohrabrio je evropske dr-
žave da se udruže protiv zajedničkog neprijatelja. Godine 
1813. Napoleon je poražen u Bici naroda kod Lajpciga, a 
naredne godine poslan je u progonstvo na ostrvo Elba. Iako 
se 1815. godine nakratko vratio na vlast, poraz u Bici kod 
Vaterloa označio je kraj njegove vladavine. Bio je zarobljen 
i poslan na udaljeno ostrvo Sveta Helena, gdje je umro 
1821. godine.

Povlačenje Napoleonove armije iz Rusije

Napoleon na Svetoj Heleni

Nakon poraza Pruske od Napoleona 
1806. godine, dio njemačkih zemalja iz-
gubio je nezavisnost. Mnogi Prusi to su 
doživljavali kao poniženje. 
U takvim okolnostima istakao se Ferdi-
nand fon Šil, pruski ofi cir koji je odbio 
prihvatiti francusku vlast. Godine 1809, 
sa malom grupom vojnika samovoljno je 
napustio prusku vojsku i podigao usta-
nak.
Kada su ga upitali zašto ide u sigurnu 
smrt, odgovorio je: „Bolje užasan kraj nego 
užas bez kraja!“
Ustanak je bio ugušen, a Ferdinand fon 
Šil poginuo je u borbi.

Upoznaj historijsku ličnost

Napoleonovi ratovi i Bečki kongres

Bečki kongres

Godine 1814, nakon progonstva Na-
poleona na ostrvo Elba, predstavnici 
više evropskih država okupili su se na
kongresu u Beču. Njihov cilj bio je da 
uspostave mir u Evropi i ravnotežu 
među državama, tako da nijedna ze-
mlja ne postane previše moćna, kao 
što je bila Francuska u vrijeme Napo-
leona.

Na Kongresu, koji je trajao do 1815. 
godine, odlučeno je da se na vlast po-
novo vrate kraljevske porodice koje su 
bile protjerane tokom Francuske revolucije i Napoleonovih 
ratova. Istovremeno su izvršene promjene državnih grani-
ca u Evropi. Francuska je vraćena na približno iste granice 
koje je imala prije Revolucije. S druge strane, mnoge teri-
torije koje su ranije bile pod njenom vlašću dodijeljene su 
drugim evropskim državama.

Na Bečkom kongresu uspostavljen je mir, ali bez uzima-
nja u obzir želja mnogih evropskih naroda, koji su i dalje 
ostali potčinjeni.

Ipak, Napoleonovi ratovi imali su veliki historijski značaj. 
Njima su se Evropom proširile ideje o pripadnosti vlastitom 
narodu i jednakosti pred zakonom. Tokom XIX vijeka ove 
ideje postat će osnova borbi mnogih naroda za stvaranje 
vlastitih država.

1. Kako su Napoleonovi ratovi promijenili Evropu i zašto se u mnogim zemljama pojavio otpor 
protiv francuske vlasti?

2. Zašto je Napoleon napao Rusiju i kako je završio taj pohod?

3. Kakve su odluke donesene na Bečkom kongresu?

Provjeri naučeno:

Evropa nakon Bečkog kongres

Kongres koji je plesao

Tokom Bečkog kongresa (1814–1815), 
Beč je bio domaćin brojnih balova, 
prijema i zabava. Zbog toga su se sa-
vremenici šalili da „kongres ne zasjeda, 
već pleše“. 

Učesnici Bečkog kongresa često su raz-
govarali o važnim pitanjima u opuštenoj 
atmosferi, izvan sala za sastanke. Dok 
se plesalo, odlučivalo se o sudbini mno-
gih evropskih naroda.

Saznaj više

Evropa i svijet od sredine XVII do sredine XIX vijeka

U drugoj polovini XVIII vijeka započeo je jedan od naj-
važnijih procesa u historiji novog vijeka, poznat kao Prva 
industrijska revolucija. Ona je donijela velike promjene u 
načinu rada, proizvodnje i svakodnevnom životu stanov-
ništva.

Industrijska revolucija nije bila revolucija poput onih koje 
povezujemo s ratovima i ustancima. U njoj nije bilo borbe 
protiv vladara i nije se dogodila odjednom. Promjene su se 
odvijale postepeno, tokom više decenija. Ipak, zbog njenog 
velikog značaja i trajnih posljedica, historičari je nazivaju 
revolucijom.

Velika Britanija 
kao prva industrijska sila

Prije početka Prve industrijske revolucije, u Zapadnoj 
Evropi dogodile su se važne promjene u poljoprivredi. 
Uvođenjem novih načina obrade zemlje povećala se pro-
izvodnja hrane. Ovaj proces naziva se agrarna revolucija. 
U nekim oblastima to je dovelo do manje gladi, ali i do 
stvaranja velikih zemljoposjeda. Zbog toga su mnogi seljaci 
ostali bez zemlje i bili prisiljeni preseliti se u gradove, gdje 
su se zapošljavali u novim fabrikama i radili za niske plate. 
Na taj način stvoreni su preduslovi za pojavu industrijske 
revolucije.

Prva industrijska revolucija

Na šta pomisliš kada čuješ riječ „revolu-
cija“? O kojim si revolucijama učio/la do 
sada?

Poveži znanje

Tekstilna fabrika u XVIII vijeku

Vilijam Kobet, „Putovanja po selima“ 
(1823.)
„Život seljaka je ‘kopaj, kopaj, pa opet 
iznova’... od izlaska do zalaska sunca... a 
ipak, gotovo ni komad slanine ne ostaje 
onima koji proizvode svu hranu.“
Intervju sa Elizabet Bentli, radnicom u 
tekstilnoj fabrici (1832. g.)
– Kada si počela raditi u fabrici?
E: Kada sam imala šest godina.
– Šta si radila?
E: Mijenjala sam kalemove na mašinama.
– Koliko si sati radila?
E: Od pet sati ujutro do devet navečer.
– Jeste li imali vremena da doručkujete 
ili nešto popijete?
E: Ne, jeli smo kako smo stizali.

Šta je bilo zajedničko u svakodnevnom 
životu seljaka i fabričkih radnika, iako su 
radili u različitim sredinama?

Prošlost kroz izvore



31

Prva industrijska revolucija

Prva industrijska revolucija počela je u Velikoj Britaniji, 
jer su tamo postojali povoljni uslovi kakvih nije bilo u dru-
gim evropskim državama. Zemlja je raspolagala bogatim 
nalazištima uglja i željeza, neophodnih za rad mašina i 
izgradnju fabrika. Istovremeno, Britanija je bila velika kolo-
nijalna sila. Iz kolonija su stizale sirovine, posebno pamuk, 
a gotovi proizvodi lako su se prodavali na velikim tržištima 
širom svijeta. To je povećavalo potrebu za većom i bržom 
proizvodnjom.

U Britaniji je bilo i mnogo ljudi s novcem koji su bili 
spremni ulagati u nove mašine, fabrike i naučna otkrića. 
Zbog svih ovih razloga upravo su u Velikoj Britaniji na-
stali najvažniji izumi koji su podstakli Prvu industrijsku 
revoluciju, a zemlja je postala poznata kao „radionica 
svijeta“.

Najvažniji izumi

Prve promjene dogodile su se u tekstilnoj proizvodnji. 
Džon Kej izumio je „Leteći čunak“, pomoću kojeg je tka-
nje znatno ubrzano. Jedan tkalac mogao je za isto vrijeme 
izraditi mnogo više tkanine nego ranije. Ali to je izazva-
lo novi problem. Ručno predenje više nije moglo pratiti 
ubrzani tempo rada, što je pokazalo da mašine postaju 
neophodne.

Šezdesetih godina XVIII vijeka izumljena je mašina za 
predenje poznata kao „Dženi“. Pomoću nje jedan čovjek 
mogao je za kratko vrijeme proizvesti mnogo više mate-
rijala nego ručnim radom. Ubrzo je uveden i mehanič-

Grad u Velikoj Britaniji u vrijeme 
Prve industrijske revolucije

Tokom Prve industrijske revolucije razvio 
se ekonomski sistem nazvan kapita-
lizam, u kojem su ljudi koji posjeduju 
kapital (novac, zemlju, fabrike i mašine) 
ulagali svoja sredstva kako bi ostvarili 
dobit. Oni su se nazivali kapitalisti. U 
ovom sistemu fabrike i proizvodnja bili 
su u privatnom vlasništvu, a radnici su 
radili za platu.
Da li kapitalizam postoji i danas i gdje ga 
možeš prepoznati u svakodnevnom životu?

Saznaj više

Mašinu za predenje „Dženi“ stvorio je Englez 
Džejms Hargrivs

Edmund Kartrajt – 
izumitelj mehaničkog razboja

ki razboj, kojim tkanje je takođe bilo 
mehanizirano. Ovim promjenama ručni 
zanati postepeno su zamijenjeni ma-
šinskim radom, a tekstilna proizvod-
nja preselila se iz zanatskih radionica 
u fabrike.

Najvažnija tehnološka novina Prve 
industrijske revolucije bila je parna 
mašina, koju je usavršio Dzejms Vat. 
Ona je omogućila fabrikama da rade 
nezavisno od snage rijeka i vjetra, jer 
se za pogon koristila para dobijena iz 
uglja. Parna mašina najprije se počela 
primjenjivati u fabrikama i rudnicima. 
Zahvaljujući njoj, proizvodnja je posta-
la brža, jeftinija i odvijala se u mnogo 
većim količinama.

Parna mašina imala je snažan uticaj i na saobraćaj. 
Počeli su se graditi parobrodi, koji su se kretali pomoću 
parne mašine, pa za razliku od jedrenjaka nisu zavisili 
od vjetra i vremenskih prilika. Na taj način vrijeme pu-
tovanja znatno se skratilo. To je ojačalo veze između 
udaljenih krajeva i omogućilo brže kretanje robe, ljudi 
i ideja.

Početkom XIX vijeka ostvaren je veliki napredak i u ko-
pnenom saobraćaju. Godine 1825. engleski inženjer Džordž 
Stivenson pustio je u upotrebu prvu javnu željezničku pru-
gu na kojoj su korištene parne lokomotive. Time je za-
počelo brzo širenje željeznice. Umjesto dotadašnjih sporih 
prevoznih sredstava, kao što su kočije i teretna kola, parne 
lokomotive omogućile su brže, jeftinije i sigurnije putova-
nje na velike udaljenosti.

Kada su se pojavili prvi vozovi, stanov-
ništvo nije imalo prethodno iskustvo 
s velikim brzinama. Do tada je najbrže 
kopneno prevozno sredstvo bila konj-
ska kočija. Zato su se mnogi plašili da 
ljudsko tijelo neće izdržati brzinu, te 
da vozovi mogu eksplodirati ili iskočiti 
iz šina.

Kao što se čovječanstvo u XIX vijeku 
plašilo vozova, tako i danas postoji strah 
od modernih tehnologija. Neki se plaše 
vještačke inteligencije ili novih medicin-
skih postupaka.

Historija pokazuje da novi izumi najče-
šće prvo izazivaju strah, a zatim postaju 
dio svakodnevnog života.

Ideje modernog svijeta

„Raketa“, jedna od prvih parnih lokomotiva na svijetu 
(1829. godine)

Od brodova na jedra do parobroda: koliko se skratilo vrijeme putovanja?

Relacija Brodovi na jedra Parobrodi Razlika

London – Njujork 6–8 sedmica 10–14 dana 3 do 5 puta brže

Solun – Istanbul 5–7 dana 1,5–2 dana 3 do 4 puta brže

Dječiji rad u fabrici

Ludisti su dobili ime zato što su nakon 
uništavanja mašina ostavljali pisane 
poruke u fabrikama ili radionicama, pot-
pisane imenom „Ned Lud“.

Istraži da li je Ned Lud bio stvarna histo-
rijska ličnost.

Istraživački izazov

1. Zašto je Prva industrijska revolucija počela u Velikoj Britaniji?

2. Navedi najvažnije izume u Prvoj industrijskoj revoluciji.

3. Zašto se dio radnika suprotstavljao mašinama tokom Prve industrijske revolucije? 

Provjeri naučeno:

Posljedice i otpor prema Prvoj 
industrijskoj revoluciji

Industrijske promjene imale su veliki uticaj na ekono-
miju i svakodnevni život. Razvoj fabrika omogućio je naglo 
povećanje gradskog stanovništva, proces poznat kao ur-
banizacija.

Brz rast gradova često je bio praćen teškim uslovima 
života. U mnogim industrijskim gradovima zrak i voda bili 
su zagađeni zbog fabrika i sagorijevanja 
uglja. Radnici su najčešće radili od 12 
do 16 sati dnevno i primali veoma niske 
plate. Veliki broj porodica živio je u ma-
lim i prenapučenim stambenim prostori-
ma, bez odgovarajućih sanitarnih uslova 
i brige za javno zdravlje. U fabrikama su 
često bili zaposleni i žene i djeca, jer je 
njihov rad bio slabije plaćen.

Kod dijela radnika pojavio se strah 
da će zbog mašina postati nepotrebni. 
Početkom XIX vijeka u Velikoj Britaniji 
pojavili su se radnici poznati kao lu-
disti, koji su uništavali mašine jer su 
vjerovali da im upravo one oduzimaju 
posao.

Prva industrijska revolucija donijela 
je velike promjene u svakodnevnom životu. Sve više ljudi 
u Velikoj Britaniji i Zapadnoj Evropi napuštalo je život na 
selu i rad na njivama te se usmjeravalo prema gradovima i 
fabrikama. Time je započeo postepeni prelaz s tradicional-
nog na industrijski način života, koji će se kasnije proširiti 
i na druge zemlje Evrope i svijeta.

Narod i nacija

Tokom većeg dijela prošlosti osjećaj pripadnosti doživ-
ljavao se drugačije nego danas. Najčešće je bio vezan za 
porodicu, selo ili grad, za vjeru ili za vladara. Tako bi ljudi, 
kada bi ih neko upitao: „Šta ste vi?“, najčešće odgovarali: 
„Ja sam hrišćanin“, „Ja sam musliman“ ili „Ja sam podanik 
kralja“.

Pored toga, postojao je i osjećaj pripadnosti narodu. Na-
rod je zajednica ljudi koji imaju zajednički jezik, historiju, 
kulturu i običaje. Narodi su mogli postojati i bez svoje dr-
žave te vijekovima živjeti u sastavu kraljevstava ili carsta-
va kojima su upravljali strani vladari.

U XVIII i XIX vijeku Evropom su se počele širiti nove 
ideje o državi i vlasti. Sve češće se smatralo da država nije 
lična svojina kraljeva i careva, već da je treba posmatrati 
kao državu naroda. Time je započeo proces u kojem se kod 
dijela naroda pripadnost više nije vezivala samo za jezik ili 
običaje, nego i za državu.

U takvim okolnostima postepeno su se formirale nacije. 
Nacija je zajednica ljudi koja svoju pripadnost povezuje s 
idejom zajedničke države. Za razliku od naroda, koji je mo-
gao postojati i bez vlastite države i institucija, kod nacije 
država postaje važan dio identiteta. Stvaranje vlastite dr-
žave, ili težnja da se ona stvori, ono je što razlikuje naciju 
od naroda.

Proces stvaranja nacija nije se odvijao istovremeno. 
Neke su nastale krajem XVIII i tokom XIX vijeka, a neke u 
XX vijeku. Pojedini narodi, pak, još uvijek se nisu oblikovali 
kao nacije.

Građanska i etnička nacija

U Evropi su u novom vijeku postojala dva glavna na-
čina stvaranja nacija. Građanska nacija nastaje kada se 
ljudi osjećaju povezani zato što žive u istoj državi, po-
štuju iste zakone i imaju slična prava i obaveze. Tipičan 
primjer građanske nacije je Francuska nakon Francuske 
revolucije. Tamo se svako ko je prihvatao ustav i zakone 

Nacija i nacionalni identitet u Evropi

Nacija kao zamišljena zajednica različitih 
grupa ljudi (mural)

Britanski premijer Vilijam Pit malađi 
(lijevo) i Napoleon Bonaparte (desno) 

simbolično dijele svijet, ne vodeći računa 
o interesima naroda (karikatura)

Historičar Benedikt Anderson objasnio 
je da je nacija „zamišljena zajednica“. 
To znači da ona nije nešto što možemo 
vidjeti, već osjećaj pripadnosti koji dijeli 
više pojedinaca. Ti ljudi se najčešće lič-
no ne poznaju, ali se ipak osjećaju kao 
dio iste zajednice. Ovaj osjećaj najčešće 
se stvara kroz jezik, obrazovanje, knji-
ge, simbole i historiju.

Saznaj više

smatrao dijelom nacije, bez obzira na porijeklo i jezik. 
Tako je država imala ključnu ulogu u stvaranju građanske 
nacije.

Drugi način je etnička nacija. Tu je najprije postojao na-
rod sa zajedničkim jezikom, kulturom i historijom, ali bez 
vlastite države. Takvi narodi najčešće su živjeli u okviru 
velikih carstava ili u više država. Vremenom se kod njih 
razvila svijest da sami trebaju uređivati svoju državu. Tako 
je prvo nastala nacija, a kasnije i država. Ovaj model bio 
je karakterističan za Njemačka, Italija, većinu balkanskih 
država i mnoge druge zemlje.

Uzroci pojave nacija i nacionalnog 
identiteta

Nacije su se oblikovale pod utjecajem Francuske re-
volucije, Napoleonovih ratova i Prve industrijske revo-
lucije.

Francuska revolucija potvrdila je ideju da vlast treba 
pripadati narodu, a ne jednom vladaru. Napoleonovi ratovi
proširili su ovu ideju Evropom, ali su istovremeno donijeli 
i stranu vlast u osvojene zemlje. Otpor prema tuđoj vlasti, 
posebno u Španiji, njemačkim i italijanskim zemljama, oja-
čao je uvjerenje da narod treba da se oslobodi takve vlasti 
i sam uređuje svoju državu.

Industrijska revolucija dodatno je pojačala ovaj proces. 
Razvojem željeznice pripadnici istog naroda iz različitih 
krajeva sve češće su dolazili u kontakt i otkrivali da govore 
istim jezikom te da se suočavaju sa sličnim problemima. 
Zbog toga je postepeno jačala ideja da zajedno trebaju od-
lučivati o pitanjima od zajedničkog interesa, što je doprini-
jelo stvaranju nacije.

Ovi historijski procesi stvorili su uslove za pojavu na-
cija, ali nacionalni identitet nije nastao spontano. On 
se oblikovao kroz jezik, kulturu, tradiciju i obrazovanje, 
a s vremenom i pod utjecajem nacionalnih ideologija. 
U XIX vijeku mnoge zemlje uvele su obavezno obrazo-
vanje na službenom jeziku države. Putem udžbenika, 
knjiga i novina stanovništvo je učilo o historiji države 
i nacionalnim herojima. Narodne pjesme, običaji i pra-
znici prikazivani su kao simboli zajedničke pripadnosti 
naciji.

Francuska – tipičan primjer građanske 
nacije

Danas u Švicarska žive ljudi različitog 
etničkog porijekla. U državi se govore 
njemački, francuski i italijanski jezik, 
a ne postoji jedan zajednički jezik koji 
govore svi stanovnici. Uprkos tome, 
stanovništvo se osjeća dijelom iste 
nacije.

Kao i danas, i u XIX vijeku osjećaj pri-
padnosti u Švicarskoj nije se temeljio 
na zajedničkom porijeklu ili jednom 
jeziku, već na zajedničkoj državi, zajed-
ničkim zakonima i zajedničkim vrijed-
nostima.

Da li je Švicarska primjer građanske ili 
etničke nacije?

Prošlost u sadašnjosti

Nacionalni identitet – osjećaj pripadno-
sti jednoj naciji.

Nacionalna ideologija – skup ideja ko-
jima se objašnjava šta povezuje jednu 
naciju i zašto ona ima, ili želi imati, 
svoju državu. Ponekad su se nacionalne 
ideologije nametale drugim narodima, 
posebno putem obrazovanja te kulturnih 
i crkovnih ustanova.

Nepoznate riječi i termini

Nacionalizam

S pojavom nacija razvio se i nacionalizam – ideologija 
prema kojoj se pripadnost i lojalnost vlastitoj naciji i državi 
stavljaju ispred drugih ličnih ili grupnih interesa.

U mnogim slučajevima nacionalizam je imao pozitivnu 
ulogu. Doprinio je tome da se narodi ujedine u borbi protiv 
strane vlasti, da sačuvaju svoj jezik i kulturu te da stvore 
savremene države.

Međutim, nacionalizam je imao i negativne posljedice.
Kada se osjećaj pripadnosti pretvarao u uvjerenje da je 
vlastita nacija važnija od drugih, to je vodilo ka netrpe-
ljivosti, sukobima i ratovima. U Evropi su takvi sukobi 
među nacijama postali jedan od uzroka velikih ratova u 
XX vijeku.

Zbog pojave i širenja nacionalnih ideja i pokreta, XIX vi-
jek se često naziva erom nacionalizma.

Proslava nacionalnog praznika u Parizu u XIX vijeku

“Njemačka” – simbolični prikaz njemačke 
nacije u XIX vijeku

Nacionalizam ne treba poistovjećivati s 
patriotizmom. Patriotizam znači ljubav i 
brigu za vlastitu zemlju, jezik i kulturu, 
bez želje da se oni nameću drugim ljudi-
ma. Nacionalizam, s druge strane, može 
se pretvoriti u uvjerenje da vlastita naci-
ja treba biti iznad drugih, što često vodi 
ka sukobima.

Saznaj više

1. Šta je „nacija“ i po čemu se razlikuje od „naroda“?

2. Objasni razliku između građanske i etničke nacije.

3. Koja je bila pozitivna uloga nacionalizma i koje je negativne posljedice mogao izazvati?

Provjeri naučeno:

Slika „2. maj 1808. godine“ autora 
Fransisko Goja prikazuje otpor španskog 

naroda tokom Napoleonovih ratova

U srednjem vijeku neki naučnici, kao što su Nikola Ko-
pernik i Galileo Galilei, izrazili su sumnju u stara objašnje-
nja prirode i svemira. Njihova istraživanja pokazala su da 
dio prihvaćenih učenja nije tačan, što ih je dovelo u sukob 
s crkvom.

U novom vijeku postepeno se razvio naučni metod, koji 
je postao temelj savremene nauke. On se zasnivao na pro-
vjeravanju činjenica putem posmatranja i eksperimenata. 
Svaka tvrdnja najprije je morala biti provjerena i dokazana, 
a tek potom prihvaćena kao tačna.

To je dovelo do razvoja nauke i novih otkrića koja su 
našla praktičnu primjenu u industriji, medicini i mnogim 
drugim oblastima. Zbog velikih promjena koje je donio u 
nauci i svakodnevnom životu, ovaj proces poznat je kao 
Naučna revolucija.

Naučna otkrića i njihova primjena

Neki evropski vladari u novom vijeku uvidjeli su da 
naučna znanja mogu doprinijeti razvoju vojske, industrije 
i privrede. U više evropskih država osnivana su naučna 
društva, akademije i opservatorije. Time je država po-
čela ulagati u nauku, a naučnici su stekli veći ugled u 
društvu.

Jedan od najznačajnijih naučnika no-
vog vijeka bio je Isak Njutn. On je poka-
zao da priroda funkcioniše prema jasnim 
zakonima koji važe svuda. Njegove ide-
je postale su osnova nauke, a od kraja 
XVIII i tokom XIX vijeka počele su se sve 
više primjenjivati u tehnici i industriji, 
posebno za vrijeme Industrijske revolu-
cije.

Krajem XVII vijeka započeo je poste-
peni razvoj biologije kao nauke. Zahva-
ljujući mikroskopu, istraživači su otkrili 
da postoje mikroorganizmi koji su dotad 
bili nepoznati. Ova otkrića doprinijela 

Nauka i kultura u Evropi i svijetu od sredine XVII 
do sredine XIX vijeka

Zamisli da živiš negdje u Evropi oko 1650. godine. Nema 
ulične rasvjete, nema vozova ni automobila, nema vakcina. 
Domovi se osvjetljavaju svijećama. Putovanja su spora i 
opasna. Rijetko ko odlazi dalje od susjednog grada. Bolesti 
su često smrtonosne. U gradovima voda za piće nije bila 
čista, a otpad se bacao na ulicu ili u obližnju rijeku. Ulice su 
uglavnom bile zemljane i blatnjave. Prirodne pojave, poput 
grmljavine, suša ili epidemija, objašnjavale su se kao Božija 
kazna ili nešto natprirodno.

Šta bi ti u svakodnevnom životu 1650. godine bilo najteže i 
zašto?

Šta misliš da se najviše promijenilo u narednih dvjesto godina? 
Navedi dva primjera.

Ako si ti bio/la tamo...

Eksperiment u XVIII vijeku

Isak Njutn

Genijalci i njihova otkrića
1668–1674 – Anton van Levenhuk
izrađivao je vlastite mikroskope i prvi 
posmatrao mikroorganizme.
1687 – Isak Njutn objavio je tri zakona 
kretanja i zakon univerzalne gravitacije.
1774–1777 – Antoan Lavoazje objasnio 
je i imenovao kisik te postavio temelje 
moderne hemije.
1796 – Edvard Džener izvršio je prvu 
uspješnu vakcinaciju protiv velikih boginja.
1800 – Alesandro Volta napravio je prvu 
električnu bateriju.
1831 – Majkl Faradej otkrio je elektro-
magnetnu indukciju.

Saznaj više
su da se bolesti sve češće počele objašnjavati prirodnim 
uzrocima, umjesto kao posljedica Božije kazne ili „lošeg 
vazduha“ koji dolazi iz močvara, prljavštine i raspadanja 
otpada.

U drugoj polovini XVIII i prvoj polovini XIX vijeka na-
predak hemije i medicine omogućio je efi kasnije liječenje 
i sprečavanje bolesti. Od posebnog značaja bilo je otkriće 
prve uspješne vakcine protiv velikih boginja, čime su spa-
šene hiljade života.

U XIX vijeku nauka je našla masovnu primjenu u svakod-
nevnom životu. Kao što smo vidjeli u jednoj od prethodnih 
lekcija, parna mašina i razvoj željeznice omogućili su bržu 
proizvodnju i efi kasniji transport ljudi i robe. Naučni izumi 
omogućili su i rast gradova, koji su postali središta obra-
zovanja, kulture i umjetnosti.

Mikroskop iz XVII vijeka

Razgovaraj s nastavnikom fi zike i saznaj 
na koje su načine otkrića Isaka Njutna, 
Alesandra Volte i Majkla Faradeja do-
prinijela poboljšanju života u prošlosti i 
danas.
Zapiši najmanje dva primjera.
Razgovaraj i s nastavnikom hemije i sa-
znaj kako je otkriće Antoana Lavoazjea 
uticalo na razvoj nauke i svakodnevni 
život.
Navedi jedan primjer.

Poveži znanje

Edvard Džener izvodi prvu vakcinaciju nad osmogodišnjim 
Džejms (1796. godine)

Trg Trafalgar u Londonu oko 1835. godine

Nauka i kultura u Evropi i svijetu od sredine XVII  do sredine XIX vijeka

Klasicizam – „Ulazak Aleksandra u Babilon“ 
Šarl Lebren

Neoklasicizam – „Napoleon prelazi Alpe“ 
od Žak-Luj David

Kultura i umjetnost do sredine 
XIX vijeka

Oko 1650. godine kultura i umjetnost 
u Evropi bile su usko povezane s vlašću i 
crkvom. Umjetnička djela najčešće su pri-
kazivala vladare i vjerske scene. U XVIII i 
XIX vijeku, pod uticajem prosvjetiteljstva i 
razvojem obrazovanja i štamparstva, kultu-
ra je postala dostupnija širem krugu ljudi. 
Počela je obrađivati teme iz svakodnevnog 
života, s sve većom pažnjom prema običnom 
čovjeku.

Ove promjene bile su najjasnije vidljive u 
umjetnosti. U XVIII vijeku dominirao je klasicizam. Umjet-
nici su se inspirisali temama iz antike, u kojima su fi gure 
prikazane bez naglašenih emocija.

Krajem XVIII vijeka pojavio se neoklasicizam. U um-
jetnosti su prikazivani važni državni i politički događaji 
iz prošlosti, ali i iz vremena u kojem su umjetnici živjeli. 
Takva djela stvarao je slikar Žak-Luj David, čije je stvara-
laštvo bilo usko povezano s Francuskom revolucijom.

U XIX vijeku razvio se romantizam. U ovom pravcu sli-
karstva umjetnici su u prvi plan stavljali osjećanja, a cen-
tralne teme postale su priroda, sloboda i narod.

Velike promjene dogodile su se i u muzici. Do početka 
XVIII vijeka kompozitori su najčešće radili po narudžbi i 
stvarali muziku za crkvu i kraljevske dvorove. Vremenom je 
muzika postala dostupnija široj javnosti i počeli su se odr-
žavati koncerti otvoreni za publiku iz različitih društvenih 
slojeva. Kompozitori su dobili veću slobodu izražavanja, što 
se jasno čuje u djelima Volfgang Amadeus Mocart, a prije 
svega u muzici Ludvig van Betoven.

U XVIII i početkom XIX vijeka književnost je dobila novu 
publiku. Zbog porasta pismenosti sve više ljudi znalo je 
čitati. Knjige su postale dostupnije. Umjesto o vladarima i 
religijskim temama, pisci su počeli pisati o svakodnevnom 
životu i običnom čovjeku. Roman se nametnuo kao važan 
književni žanr, a historijski događaji u romanima često su 
prikazivani kroz priče o narodu i njegovim junacima. Veliki 
uticaj na razvoj romana imali su autori Daniel Defo i Valter 
Skot.

Betoven je prvobitno zamislio svoju 
Treću simfoniju kao posvetu Napoleonu 
Bonaparti, kojeg je smatrao simbolom 
slobode. Kada je 1804. godine saznao 
da se Napoleon proglasio carem, Be-
toven je izbrisao posvetu s rukopisa i 
uzviknuo: „Napoleon je običan tiranin“.

Šta nam pokazuje primjer s Betovenom 
o odnosu između kompozitora i vlasti u 
novom vijeku?

Saznaj više

Evropa i svijet od sredine XVII do sredine XIX vijeka

Braća Grim

U početku XIX vijeka, braća Grim priku-
pljala su i zapisivala narodne priče koje 
su se do tada usmeno prenosile s kolje-
na na koljeno. Putovali su, razgovarali 
s ljudima iz različitih krajeva i pažljivo 
bilježili narodne priče i predanja. Iako 
tada nije postojala ujedinjena njemač-
ka država, ove priče doprinijele su 
stvaranju kulturne povezanosti među 
Nijemcima.

Koje priče braće Grim poznaješ?

Zašto se priče nastale prije više od dvije 
stotine godina i danas čitaju?

Prošlost u sadašnjosti

1. Šta podrazumijevaš pod naučnom revolucijom?

2. Koja su bila najvažnija naučna otkrića od sredine XVII do sredine XIX vijeka?

3. Koje su se glavne promjene dogodile u kulturi i umjetnosti do sredine XIX vijeka?

Provjeri naučeno:

Sa širenjem pismenosti i kulture razvio se i javni kul-
turni život. Novine su postale glavni izvor informacija. Po-
zorišta i muzeji prerasli su u mjesta gdje su se građani 
okupljali, učili i razmjenjivali ideje. Tako je stvorena javna 
kultura u kojoj kulturni život više nije bio privilegija malog 
broja ljudi.

Nacionalna kultura

Kultura je odigrala značajnu ulogu u stvaranju nacija. 
Mnogi obrazovani ljudi vjerovali su da svaki narod ima svoj 
„narodni duh“, koji se najjasnije prepoznavao u govoru, na-
rodnim pjesmama, pričama i običajima koji su se prenosili 
s koljena na koljeno. U više evropskih zemalja počelo je 
prikupljanje i zapisivanje narodnih pjesama i priča. Ono što 
se do tada smatralo običnim narodnim stvaralaštvom po-
stepeno je postalo dio nacionalne kulture.

Volfgang Amadeus Mocart sa sestom 
Marija Ana

Balkan i Makedonija od XVIII vijeka do Velike istočne krize

Carstvo u krizi

Krajem XVIII i tokom XIX vijeka Osmansko Carstvo 
suočilo se s velikom krizom u svom unutrašnjem i vanj-
skom uređenju. Zbog raspada timarsko-spahijskog siste-
ma, država je gubila svoje ratničke pobjedonosne armije. 
To je dovelo do niza vojnih poraza i trajnog gubitka 
teritorija.

Carstvo je počelo znatno zaostajati za evropskim toko-
vima. Zahvaljujući industrijskoj revoluciji, zapadne države 
postale su razvijenije i bogatije. Dok je u Evropi feudalizam 
propadao i širile su se ideje prosvjetiteljstva, Osmansko 
Carstvo ostalo je zarobljeno u svojim srednjovjekovnim 
institucijama. Janjičarski korpus, koji je u prošlosti bio 
udarna snaga osmanske vojske, pretvorio se u prepreku 
modernizaciji same države. Janjičari su podizali pobune i 
smjenjivali sultane koji im nisu odgovarali.

Istovremeno su se pojačavali oslobodilački pokreti
potlačenih naroda. Zbog vojnih neuspjeha Carstvo se ne-
prestano zaduživalo kod evropskih država. To je dovelo do 
državnog bankrota i gubitka njegove ekonomske nezavi-
snosti. Evropske sile koristile su slabljenje Carstva kako 
bi se miješale u njegove unutrašnje poslove. Ogromna 
teritorija koja se prostirala na tri kontinenta počela se 
postepeno raspadati, a taj raspad trajao je sve do počet-
ka XX vijeka.

Vrijeme ajana

Koristeći slabost centralne vlasti i haos u državi, mnogi 
lokalni feudalci uspjeli su ojačati i osamostaliti se. Oni su 
se odmetnuli od sultana i postali gotovo nezavisni gos-
podari u oblastima koje su bile pod njihovom kontrolom. 
Takvi moćni lokalni feudalci nazivali su se ajani (prvaci). 
Imali su vlastitu vojsku, a radi proširivanja svojih teri-
torija međusobno su ratovali. Država nije imala nikakvu 
kontrolu nad njima.

Osmansko Carstvo i Balkan 
do Istočne krize

Zbog krize u kojoj se našlo Osmansko 
Carstvo, ruski car Nikolaj I opisao je tu 
državu kao „Bolesnika na Bosforu“.

Saznaj više

Banket na kojem su prikazani janjičari 
(minijatura) – prihvatanje i nagrađivanje 
janjičara od strane sultana, te odbijanje 

časti od strane njihovog vođe

Pokušaj na internetu pronaći podatke o 
Tetovskom Kaletu! 

Istraži i odgovori:

Čija je tvrđava bilo Tetovsko Kale u vrijeme 
ajana?

Zašto je i od koga tvrđava bila razrušena?

Istraživački izazov

Osmansko Carstvo i Balkan  do Istočne krize

Takvih polunezavisnih lokalnih feudalaca bilo je u više 
regija. U sjeverozapadnoj Albaniji učvrstila se porodica 
Bušatlije, dok je na jugu, sa sjedištem u Janjini, upravljao 
Ali-paša Janjinski. U Makedoniji jedni od najpoznatijih aja-
na bili su Dželadin-beg, koji je vladao Ohridskom oblašću, 
i Ismail-beg, koji je upravljao Sereskom oblašću. Država je 
više puta pokušavala vojnim pohodima da ih savlada, ali su 
ti pokušaji uglavnom završavali neuspješno.

Reforme u državi

Kao rezultat vojnih poraza, ekonomske krize i nereda 
koji su zahvatili Carstvo, osmanski sultani pristupili su 
reformama radi sređivanja prilika u državi. To je bio dug 
i složen proces, praćen velikim brojem pobuna i otporom 
dijela stanovništva. Prvi takvi pokušaji dogodili su se kra-
jem XVIII vijeka. Zbog otpora reformama, sultan Mahmud 
II odlučno se obračunao s ajanima i ukinuo janjičarski 
korpus.

Godine 1839. sultan Abdul Medžid I objavio je tzv. Đul-
hanski hatišerif. Ovim dokumentom prvi put je proglaše-
na jednakost svih podanika države, bez obzira na njihovu 
vjeru, narodnost i društveni status. Time je započela era 
reformi, koje su nazvane Tanzimatske reforme.

Radi produbljivanja reformi u Carstvu, 1856. godine iz-
dat je tzv. Hatihumajun. Ovaj dokument donesen je pod 
utjecajem evropskih sila. Njime su proširena građanska 
prava i slobode. Proglašena je sloboda vjere i sloboda mi-
šljenja. Dozvoljeno je postojanje drugih crkvenih institucija 
pored Carigradske patrijaršije.

Havzipašini konaci – dio imanja skopskog ajana Havzi-paše

Sultan Abdulmedžid I – 
portret iz 1850. godine

„Život, čast i imovina svih naših podanika, 
bez obzira na vjeru i naciju, moraju biti 
zaštićeni zakonom. Njihova prava biće 
jednaka za sve građane.“ - Izvod iz teksta 
Gilhanskog hatišerifa

Koje je tri stvari sultan garantirao da će 
zaštititi zakonom?

Kako je, prema ovom dokumentu, trebalo 
kažnjavati ljude?

Na koga su se odnosile ove odredbe?

Prošlost kroz izvore

Park Đulhane („Park ruža“) u Istanbulu 
– mjesto gdje je objavljen Đulhanski 

hatišerif

Balkan i Makedonija od XVIII vijeka do Velike istočne krize

U duhu ovih reformi, kršćansko stanovništvo u Makedo-
niji počelo se organizirati u samostalne crkveno-školske 
općine. One su se brinule o izgradnji i održavanju crkava, 
škola i drugih objekata od javnog karaktera, kao i o razvo-
ju crkvenog i obrazovnog života stanovništva. Istovreme-
no, Hatihumajunom je bio predviđen i niz mjera u oblasti 
sudstva, uprave i poreznog sistema. Ipak, veliki dio ovih 
reformi nikada nije bio u potpunosti proveden.

U periodu procesa reformi države izvršene su i promjene 
u administrativnom uređenju. Osmansko Carstvo podijelje-
no je na vilajete, koji su dalje bili podijeljeni na sandžake i 
kaze. U tom periodu teritorija današnje Sjeverne Makedo-
nije bila je podijeljena na tri vilajeta: Solunski, Bitoljski i 
Kosovski (Skopski).

Svi pokušaji reformiranja imali su samo djelimičan 
uspjeh. Oni su najčešće bili doneseni pod pritiskom evrop-
skih država ili radi prevazilaženja aktuelnih problema, bez 
stvarne namjere za promjene. Zbog toga je Osmansko Car-
stvo nastavilo opadati.

Ipak, reformama su stvoreni uslovi za ulazak kapitali-
stičkih odnosa u državu. Također, kao rezultat reformi kod 
nemuslimanskog stanovništva pojavila se građanska kla-
sa, često poznata pod imenom čorbadžije. Ova klasa ka-
snije je postala nosilac nacionalnog buđenja kod potčinje-
nih naroda i postavila je pitanje političkih sloboda u državi.

Razvoj čifl učkog sistema

Sredinom XIX vijeka osmanska država ukinula je dota-
dašnji timarsko-spahijski sistem i ozakonila 
novi čifl učki sistem. Prema njemu, bilo je 
zagarantirano pravo privatnog vlasništva
nad zemljom, za razliku od ranijeg perioda 
kada je sultan u ime Boga upravljao cjelo-
kupnom zemljom. Lica koja su bila vlasnici 
zemlje (čifl uka) nazivala su se čifl uk-sahi-
bije, dok su se oni koji su obrađivali zemlju 
nazivali čifl igari.

Čifl igari su obrađivali zemlju u zamjenu 
za određeni dio prinosa ili novac, prema 
prethodnom dogovoru s čifl uk-sahibijom. 
Iako su imali pravo napustiti svog čifl uk-sa-
hibiju i otići kod drugog ili u grad, bili su 

Mehmed Emin Ali-paša – osmanski 
veliki vezir, jedan od glavnih tvoraca 

Hatihumajuna

U okviru Tanzimatskih reformi, Osman-
sko Carstvo prvi put je dobilo veliki broj 
elemenata moderne države. Uvedena su 
ministarstva i ministarsko vijeće (vla-
da). Također, formirana su i prva stalna 
diplomatska predstavništva Carstva u 
drugim državama. Država je dobila svoju 
zastavu i himnu.

Saznaj više

Čifl ik

Osmansko Carstvo i Balkan  do Istočne krize

1. Zašto je Osmansko Carstvo započelo pokušaje reformiranja? Navedi nekoliko značajnijih 
reformi!

2. Opiši čiflučki sistem!

3. Koji su bili rezultati Velike istočne krize za Osmansko Carstvo?

Provjeri naučeno:

ekonomski zavisni od čifluk-sahibije i to 
se rijetko događalo. U početku čifluk-sa-
hibije su postajali bivši spahije, ali su se 
s razvojem trgovine i lihvarstva čifluk-sa-
hibije počele pojavljivati i iz redova ne-
muslimanskog stanovništva.

Velika istočna kriza

Sedamdesetih godina XIX vijeka neza-
dovoljstvo potčinjenih naroda na Balkanu 
dostiglo je nove razmjere. Pod utjecajem 
evropskih država ojačali su oslobodilački 
pokreti. Počela je kriza koja je u historiji 
poznata kao Velika istočna kriza (1875–
1878). Ona je zahvatila veći dio Balkan-
skog Poluostrva i bila je praćena brojnim 
oslobodilačkim ustancima i ratovima. 
Veliki dio ovih događaja bio je podsta-
knut od Austro-Ugarske i Rusije.

Istočna kriza završila je Berlin-
skim kongresom 1878. godine. Tamo je 
Osmansko Carstvo izgubilo značajan dio 
svojih posjeda na Balkanu. Srbija, Crna 
Gora i Rumunija postale su samostalne 
države. Austro-Ugarska je dobila pravo 
da okupira Bosnu i Hercegovinu. Na pro-
storu sjeverno od Stare Planine formira-
na je autonomna Kneževina Bugarska. 
Južno od nje formirana je autonomna po-
krajina Istočna Rumelija, koja je formal-
no ostala pod vlašću sultana. Osmanska 
vlast ostala je stvarnost u Makedoniji, 
Kosovu, Albaniji i Jedrenskoj oblasti.

Osmanski vilajeti u Evropi pred početak Velike istočne krize 
(1875)

Bitka Srba protiv Osmanlija u Srpsko-turskom ratu  
(1876)

Balkan i Makedonija od XVIII vijeka do Velike istočne krize

Balkansko Poluostrvo, svojim položajem, odavno je bilo 
most između istoka i zapada. Zbog toga su mnoge sile 
željele da ga kontrolišu. Balkan nije bio važan samo zbog 
svog geografskog položaja, nego i zbog bogate histori-
je. Zato je privlačio pažnju brojnih putopisaca, naučnika, 
novinara i diplomata. Oni su ga posjećivali s ciljem da se 
upoznaju s prilikama u regiji i s narodima koji su u njoj 
živjeli.

Početkom XIX vijeka Balkan je bio podijeljen između 
Osmanskog Carstva i Habsburške Monarhije. Slabljenje 
Osmanlija omogućilo je veće miješanje Velikih sila u regiji. 
Svaka od njih imala je svoje interese, koji su često bili su-
protstavljeni jedni drugima.

Tako je Rusija imala interes da kontroliše dijelove poluo-
strva kako bi osigurala izlaz na Sredozemno More. Velika 
Britanija željela je da se očuvaju osmanski posjedi u regiji 
zbog kontrole kopnenog puta prema Indiji. Habsburška 
Monarhija nije imala posjede i kolonije izvan Evrope, pa je 
jedino mjesto gdje je mogla širiti svoj utjecaj bio Balkan. 
Francuska je odranije imala interese u ovoj regiji. Krajem 
vijeka interes za Balkan pokazale su i nove evropske sile – 
Njemačka i Italija.

Evropske sile i Balkan u XIX vijeku

Početkom XIX vijeka August Cojne 
upotrijebio je izraz Balkan kako bi 
označio poluostrvo. Tako je započelo 
imenovanje ovog dijela evropskog kon-
tinenta. Sam izraz je turskog porijekla, 
a o njegovom značenju postoje različita 
tumačenja. Kasnije se pojavio termin 
Jugoistočna Evropa kao drugi naziv za 
ovo poluostrvo.

Saznaj više

Velike sile – najmoćnije evropske 
države u XIX i početkom XX vijeka. U 
drugoj polovini XIX vijeka termin Veli-
ke sile odnosio se na sljedeće države: 
Veliku Britaniju, Francusku, Rusiju, 
Njemačku, Habsburšku Monarhiju i 
Italiju.

Nepoznate riječi i termini

Dubrovnik u prošlosti – 3D rekonstrukcija

Evropske sile i Balkan u XIX vijeku

Napoleon i Balkan

Krajem XVIII vijeka, u zapadnim dijelovima Balkanskog 
Poluostrva prodrla je francuska vojska. Tada su ukinute Ve-
necijanska i Dubrovačka Republika, a Francuzi su zauzeli 
veliki dio jadranske obale, od Boke Kotorske do Trsta. Iako 
su okupatori i strani osvajači, svojom politikom stekli su 
određene simpatije lokalnog stanovništva, koje im je pru-
žalo podršku.

Nove francuske vlasti ukinule su feudalne institucije, 
čime su smanjene obaveze seljaka. Također, provedene su 
mnoge reforme koje su išle u prilog siromašnijem dijelu 
stanovništva. Više pažnje posvećeno je obrazovanju. Otva-
rane su škole i radilo se na opismenjavanju stanovništva, 
koje je najvećim dijelom bilo nepismeno. U oblasti zdrav-
stva Francuzi su uveli vakcinaciju, što je predstavljalo no-
vinu za ovaj dio Evrope. Njihova vlast nije dugo trajala, 
ali je francusko prisustvo ostavilo dubok trag i doprinijelo 
širenju novih ideja na Balkanu.

Velike evropske sile i Osmansko Carstvo

Iako je francuska vojska napustila Balkan nakon Napo-
leonovog pada, interes evropskih sila za ovaj dio Evrope 
nije nestao. Naprotiv, slabljenje osmanske države stvorilo 
je uslove za njihovo ponovno miješanje u regiji.

Ustanci u Srbiji i Grčkoj dali su evropskim silama 
mogućnost da aktivnije utječu na događaje na Balka-
nu. Rusija se angažirala na strani srpskih ustanika. Kao 
rezultat ove podrške i ruskog pritiska, Srbija je dobi-
la autonomiju, odnosno pravo na samoupravu u okviru 
Osmanskog Carstva. Slično se dogodilo i s ustankom u 
Grčkoj. Za vrijeme Grčkog ustanka Velika Britanija, Ru-
sija i Francuska umiješale su se na strani Grka. Zahva-
ljujući njihovoj podršci, Grčka je 1830. godine postala 
nezavisna država.

Tokom XIX vijeka Velike sile često su se miješale u 
unutrašnje poslove Osmanskog Carstva. Godine 1833. 
Rusija je pružila vojnu pomoć osmanlijama za vrijeme 
sukoba s egipatskim vladarom Muhamedom Alijem. Zbog 
toga je sultan morao potpisati sporazum s Rusijom, pre-
ma kojem je ona dobila velike povlastice u osmanskoj 
državi.

Za vrijeme francuske vlasti u dijelovima 
Balkana, lokalno stanovništvo je prvi put 
vidjelo učionice od modernog tipa i upo-
znalo se s procesom vakcinacije.
Objasni kako ove novine utiču na svakod-
nevni život.

Ideje modernog svijeta

Evropske sile i podjela 
Osmanskog Carstva

Ogist de Marmon – komandant 
francuskih snaga u Dalmaciji

Međutim, odnosi između Rusije i Osmanskog Carstva 
postepeno su se počeli pogoršavati. Dvadeset godina ka-
snije između ovih država izbio je Krimski rat. U ovom ratu 
Osmansko Carstvo bilo je u savezu s Velikom Britanijom i 
Francuskom.

Rusija je doživjela poraz, ali je pobjeda u ratu imala vi-
soku cijenu i za Osmansko Carstvo. Kako bi pokrilo ratne 
troškove, ono je moralo učiniti mnoge ekonomske ustupke 
svojim saveznicima. U to vrijeme osnovana je Osmanska 
banka, u čijem su upravljanju aktivno učestvovali francu-
ski i britanski bankari. Preko ove banke osmanska država 
počela se neprestano zaduživati i postepeno je postala fi -
nansijski zavisna od evropskih sila.

Nakon poraza u Krimskom ratu, Rusija se postepeno 
vraćala kao utjecajna sila na Balkanu. Sljedeća prilika za 
njeno miješanje u događaje u regiji bila je Velika istočna 
kriza. Ustanci u Bosni i Hercegovini i u Bugarskoj doveli 
su do novog rata između Rusije i Osmanskog Carstva. 
Rusija je pobijedila i nametnula Sanstefanski mirovni 
ugovor, koji je predviđao stvaranje velike bugarske dr-
žave.

Ugovor je izazvao nezadovoljstvo kod drugih evropskih 
sila, posebno kod Velike Britanije i Austro-Ugarske, koje su 
se protivile prevelikoj ruskoj moći na Balkanu. Zbog toga 
je 1878. godine održan Berlinski kongres, na kojem su iz-
mijenjene odluke iz San Stefana.

Evropske sile i nove balkanske države. 
Miješanje i utjecaji

Evropske sile, vođene svojim interesima, pomagale su 
stvaranje Srbije, Grčke i Bugarske. Nakon stvaranja ovih 
država, nastojale su ostvariti utjecaj na njihove vladare. U 
Grčkoj je borba za vlast među Velikom Britanijom, Francu-
skom i Rusijom bila izražena. Slično je bilo i u Srbiji, gdje su 
se Rusija i Austro-Ugarska nadmetale za utjecaj na srpsku 
politiku.

Balkanski vladari ponekad su se suprotstavljali zahtjevi-
ma evropskih sila. Tako bugarski knez Aleksandar Baten-
berg nije uvijek slušao ruske zahtjeve, iako je na taj položaj 
došao uz pomoć Rusije. Takvi potezi izazivali su snažne 
reakcije Velikih sila.

Prisjeti se koje su odluke donesene na 
Berlinskom Kongresu.

Poveži znanje

Ostin Henri Leard – britanski arheolog i 
ambasador u Carigradu

Muhamed Ali

Za vrijeme Krimskog rata Francuska i 
Velika Britanija nisu se slagale s politi-
kom grčke vlade. Zbog toga su okupirale 
luku Pirej i prisilile grčkog kralja Otona 
da promijeni tadašnju vladu.
Šta nam ovaj primjer pokazuje o odnosu 
između Velikih sila i malih država na 
Balkanu? Šta misliš, mogu li i danas velike 
države utjecati na odluke manjih država?

Prošlost u sadašnjosti

1. Zašto je Balkansko Poluostrvo bilo važno evropskim silama?

2. Navedi dvije promjene koje su Francuzi uveli za vrijeme svoje vlasti na dijelovima Balkana.

3. Koje su balkanske države stvorene uz pomoć Velikih sila?

Provjeri naučeno:

Benjamin Kalaj – austrougarski državnik i 
diplomata

Ipak, miješanje evropskih sila imalo je i pozitivne po-
sljedice. U obrazovanju su nove balkanske države uvodile 
savremene evropske nastavne programe. Mnogi mladi 
ljudi školovali su se na najboljim evropskim univerzi-
tetima. Po povratku u svoje zemlje prenosili su stečeno 
znanje.

Slično je bilo i u kulturi, koja je bila pod snažnim evrop-
skim utjecajem. U gradovima su prihvatani evropska kul-
tura i moda, ali narodna tradicija nije bila u potpunosti 
napuštena.

Bugarski knez Aleksandar Batenberg

U XVIII i početkom XIX vijeka Evropom su se proširile 
ideje prosvjetiteljstva. Putem trgovaca i obrazovanih ljudi
ove ideje postepeno su stigle i do Srba i Grka.

Istovremeno je osmanska država slabila, a na Balkanu 
su se razvijali trgovina i zanatstvo. U njima je sve veću 
ulogu imalo nemuslimansko stanovništvo. Ovi zanatlije i 
trgovci postali su dio bogate i obrazovane građanske kla-
se. Neki mladi Srbi i Grci, koji su potjecali iz bogatijih po-
rodica, otišli su na školovanje u Zapadnu Evropu i Rusiju. 
Tamo su se upoznali s novim idejama i počeli razmišljati o 
budućnosti svojih naroda.

Prvi srpski ustanak

Početkom XIX vijeka najveći dio Srba pod osmanskom 
vlašću živio je u oblasti poznatoj kao Beogradski pašaluk. 
Slabljenje Carstva značilo je i slabljenje kontrole nad držav-
nom teritorijom. Takvu situaciju iskoristili su janjičari, koji 
su u Beogradskom pašaluku uspostavili surovu vlast. To je 
dovelo do nezadovoljstva i čestih buna.

Veliko nezadovoljstvo srpskog stanovništva dovelo je do 
izbijanja Prvog srpskog ustanka, koji je počeo 1804. godi-
ne u Orašcu. Na čelu ustanka bio je Karađorđe Petrović.
Ustanak je u početku bio usmjeren protiv janjičara, a ne 
protiv sultana.

Ustanci u Srbiji i Grčkoj

Adamantios Korais

Karađorđe PetrovićPrvi srpski ustanak – Bitka kod Mišara (1806. godine)

Grčki i srpski prosvjetitelji smatrali su 
da se narod samo putem obrazovanja 
može izboriti za slobodu i izgraditi 
vlastitu državu. Najpoznatiji grčki pro-
svjetitelj bio je Adamantios Korais, a kod 
Srba se istakao Dositej Obradović. Pored 
njih, kod oba naroda djelovali su i drugi 
prosvjetitelji. Oni su doprinijeli širenju 
obrazovanja i prenošenju novih evrop-
skih ideja među svojim narodima.

Saznaj više

Jovan Rajić – srpski pisac i istoričar iz 
XVIII vijeka

U početku su srpski ustanici postigli značajne uspjehe 
i oslobodili nekoliko gradova. To ih je ohrabrilo da proši-
re borbu i sukobe se s centralnom vlašću. Nakon nekoliko 
vojnih pobjeda, sultan je bio prisiljen prihvatiti pregovore. 
Ičkovim mirom iz 1807. godine Srbima je priznata ograni-
čena autonomija.

U ustanak se umiješala Rusija, vođena vlastitim in-
teresima. Ona je bila u ratu s Osmanlijama i bilo joj je 
važno da srpski ustanici nastupaju na njenoj strani. Ru-
sija je uvjeravala ustanike da odbace postignuti mir s 
osmanskom državom, obećavajući im podršku. Karađorđe 
Petrović prihvatio je ruski prijedlog. To se pokazalo kao 
greška.

U Evropi se Napoleon Bonaparta pripremao za pohod 
na Rusiju. Zbog toga je 1812. godine u Bukureštu Rusija 
sklopila mirovni ugovor s Osmanskim Carstvom. Sultanova 
vojska, iskoristivši promijenjene okolnosti, napala je usta-
ničku Srbiju. Ustanak je bio ugušen, a Karađorđe i veliki 
broj ustaničkih vođa napustili su zemlju.

Drugi srpski ustanak

Nakon gušenja ustanka, Osmanlije su vratile surov način 
vladavine nad Srbima, koji je i ranije bio razlog za bune i 
nezadovoljstvo.

Istovremeno, dio knezova koji su nakon Prvog srpskog 
ustanka ostali u Srbiji čekao je priliku za novu akciju protiv 

Miloš Obrenović bio je vješt i mudar politi-
čar, koji je znao kada treba pokazati snagu, 
a kada pokornost prema Osmanlijama.
Prema nekim izvorima, osmanski uprav-
nik Beogradskog pašaluka, Sulejman-pa-
ša Skopljak, rekao je: „Pogledajte ovog 
malog kneza. Kako se sada pravi miran i 
pokoran, a ja sam od njega bježao nekoliko 
puta, ne znajući kuda da se sklonim, pa mi 
je na kraju i ruku ranio.“ Kada je Milošu 
pokazao ranjenu ruku riječima: „Ti si mi 
ovo učinio“, Miloš mu je odgovorio: „Ja ću 
je pozlatiti, čestiti pašo.“

Prošlost kroz izvore

Proglašenje Drugog srpskog ustanka u Takovu Miloš Obrenović

Osmanlija. Jedan od tih knezova bio je Miloš Obrenović. 
Koristeći nezadovoljstvo osmanskom upravom, 1815. go-
dine organizirao je Drugi srpski ustanak, koji je počeo u 
Takovu.

Ustanici su postigli nekoliko pobjeda. Miloš je djelovao 
pažljivo i oprezno. Osmanska država, uviđajući promije-
njene prilike u Evropi i mogućnost ruske intervencije u 
korist Srba, saglasila se da započne pregovore s Milošem 
o miru.

Miloš je lukavošću, vještinom i pažljivim političkim 
djelovanjem 1830. godine uspio izdejstvovati saglasnost 
sultana da Srbija postane autonomna nasljedna kneže-
vina.

Grčki ustanak

Uslovi za ustanak kod Grka bili su povoljniji nego 
kod Srba. Kod Grka je već bila razvijena jasna ideja 
o oslobođenju od Osmanskog Carstva. Veliki uticaj na 
formiranje te ideje imao je Rigas Velestinlis. Bio je pod 
uticajem Francuske revolucije i u svojim djelima zala-
gao se za stvaranje države u kojoj bi balkanski narodi 
bili jednaki.

S vremenom je osnovano više tajnih udruženja s ci-
ljem oslobođenja Grčke. Najpoznatije i najutjecajnije bilo 
je udruženje Filiki Eterija (Društvo prijatelja), osnovano 
1814. godine u gradu Odesi. Ova organizacija stvorila je 
tajnu mrežu širom osmanske države i pripremala se za ve-
liki ustanak.

Ustanak je prvobitno trebao početi na Peloponezu, ali 
je dio članova organizacije, na čelu s Aleksandrosom Ipsi-
lantisom, najprije podigao bunu u Vlaškoj i Moldaviji. Ovaj 
pokušaj osmanska vojska brzo je ugušila.

U martu 1821. godine na Peloponezu je izbio veliki 
ustanak. Za kratko vrijeme proširio se i na druge obla-
sti. Osmanska vojska nije uspjela odmah ugušiti usta-
nak.

Za razliku od srpskih ustanaka, Grci su dobili snažnu po-
dršku evropskih naroda. U Zapadnoj Evropi i Rusiji razvio 
se snažan pokret za podršku grčkom ustanku.

Zamisli da živiš na Peloponezu 1821. 
godine. Tada nije bilo interneta, telefona 
ni televizije.

Jednog dana iz daljine se čuju pucnji. 
Odrasli govore tiho. Neki se raduju, drugi 
se plaše. Ljudi dolaze iz susjednih sela, 
ali još niko ne zna šta se tačno događa.

Kako bi saznao/saznala šta se događa? Šta 
misliš, kako su se informacije širile 1821. 
godine na Balkanu?

Ako si ti bio/la tamo...

Rigas Velestinlis

Proglašenje ustanka na Peloponezu u 
martu 1821. godine

Organizacija Filiki Eterija postepeno 
je proširila svoje djelovanje i na druge 
dijelove Balkana. Cilj je bio da se, ako je 
moguće, podigne veliki općebalkanski 
ustanak. Filiki Eterija koristila je slogan 
„Sloboda ili smrt“, poznat iz Američkog 
rata za nezavisnost. Isti slogan kasnije 
je koristila i Makedonska revolucionarna 
organizacija.

Koja zajednička ideja, izražena sloganom 
„Sloboda ili smrt“, povezuje Američki rat 
za nezavisnost, Filiki Eteriju i Makedonsku 
revolucionarnu organizaciju?

Poveži znanje

1. Kada, kako i zašto je počeo Prvi srpski ustanak?

2. Koja je razlika između Prvog i Drugog srpskog ustanka?

3. Uz čiju pomoć je grčki ustanak ostvario uspjeh?

Provjeri naučeno:

Osmanlije nisu bile u stanju da se same izbore s 
ustanicima. Zbog toga su zatražile pomoć od Egipta. 
Zajednička osmansko-egipatska vojska počela je uspješ-
no osvajati grčka uporišta. Ustanak je bio na ivici po-
raza i prijetilo je da bude ugušen, ali su se umiješale 
Velike sile.

Godine 1827., udružene britanska, ruska i francu-
ska flota porazile su osmansko-egipatsku mornaricu 
u Bitki kod Navarina, čime je nanesen težak udarac 
Osmanskom Carstvu. Grčka je 1830. godine stekla ne-
zavisnost i postala prva nezavisna hrišćanska država 
na Balkanu.

Bitka kod Navarina



54

Balkan i Makedonija od XVIII vijeka do Velike istočne krize

Nakon stjecanja autonomije, u Srbiji je počelo organi-
ziranje i izgradnja nove države. Ona još uvijek nije bila 
nezavisna, jer je formalno ostajala pod vlašću Osman-
skog Carstva. Zemljom je upravljao nasljedni knez, a 
pored njega postojao je i Savjet (grupa najutjecajnijih 
ljudi koji su mu pomagali u vladanju) kao važan državni 
organ.

U ovom periodu dio muslimanskog stanovništva ise-
lio se zbog promjena vlasti i nesigurnosti u regiji, dok 
je dio ostao u okolini šest osmanskih garnizona (vojnih 
utvrđenih mjesta) koji su se još uvijek nalazili na njenoj 
teritoriji.

Srbija za vrijeme Milosa Obrenovica

Na čelu Srbije bio je knez Miloš Obrenović, vođa Dru-
gog srpskog ustanka. On je vladao apsolutistički: najvaž-
nije odluke donosio je sam i nije želio dijeliti vlast s dru-
gima. Često je uklanjao protivnike, što je izazvalo neza-
dovoljstvo i bune; one su bile ugušene, ali nezadovoljstvo 
nije nestalo.

Srbija je još uvijek bila nedovoljno razvijena država i nije 
imala potpunu nezavisnost. Pismenost stanovništva bila 
je veoma niska. Sam knez Miloš bio je nepismen, ali je bio 
lukav, praktičan i politički vješt. Dozvolio je Srbima koji 

Autonomna Srbija
Povodom otvaranja austrijskog konzulata 
u Beogradu organiziran je koncert orke-
stra poslanog iz Beča. Knez Miloš pozvao 
je najuglednije ljude i sjeo pored austrij-
skog konzula. Dok je koncert trajao, Miloš 
se začudio načinu na koji su muzičari 
svirali. Primijetio je da neki sviraju, a neki 
u tom trenutku ne. Tada je upitao: zašto 
svi ne sviraju istovremeno? Konzul mu je 
objasnio da je to uobičajeno u evropskoj 
muzici. Miloš je odgovorio da ih je sve 
platio da sviraju i da tako mora biti!

Koncert je nakratko bio prekinut, a za-
tim je nastavljen tako što su svi muziča-
ri svirali neprestano.

Saznaj više

Konzul – predstavnik jedne države u 
drugoj državi koji štiti interese svoje 
države i njenih državljana pred vlastima 
države domaćina.
Regentstvo – privremeni organ u 
monarhijama, sastavljen od jednog ili 
više lica, koji zamjenjuje vladara dok ne 
postane punoljetan, u slučaju njegove 
privremene spriječenosti ili dok se ne 
izabere novi vladar.

Nepoznate riječi i termini

Miloš Obrenović u poznim godinama

Beograd u XIX vijeku

su živjeli u Austriji da pomognu u stvaranju prvih srpskih 
državnih i obrazovnih institucija. To su bili ljekari, prav-
nici, učitelji i ofi ciri, koji su svojim znanjem i iskustvom 
doprinijeli razvoju državne uprave, obrazovanja i kulture u 
Srpskoj kneževini. Također, mladići su slani na školovanje 
širom Evrope.

Miloš se u određenim situacijama pokazao kao vješt 
političar. Uspio je izdejstvovati autonomiju Srpske pravo-
slavne crkve u okviru kneževine. Ipak, njegova politička 
vještina često se nije podudarala s načinom na koji je vla-
dao. U državi se pojavio snažan otpor mlađih političara, 
koji su tražili ograničavanje njegove vlasti. Zbog toga je 
Miloš bio prisiljen da pristane na donošenje dva ustava za 
samo tri godine. Drugi ustav, donesen 1838. godine, nije 
mu odgovarao jer mu je ograničavao vlast. Zato je odlučio 
da se povuče s prijestolja.

Srbija za vrijeme Aleksandra Karađorđevića

Povlačenje Miloša, a zatim i njegovog sina, otvorilo je 
mogućnost da na srpski kneževski prijesto dođe Aleksan-
dar Karađorđević, sin vođe Prvog srpskog ustanka – Kara-
đorđa. Njegova vladavina bila je nestabilna i u velikoj mjeri 
zavisila je od političara koji su se zalagali za poštovanje 
ustava. Oni nisu željeli da knez ima preveliku vlast, nego 
su tražili podjelu i ograničenje vlasti.

Vuk Stefanović Karadžić

Potjecao je iz siromašne seljačke porodi-
ce. Kao dijete sam je naučio čitati i pisa-
ti. Za vrijeme boravka u Beču upoznao je 
mnoge obrazovane ljude iz Evrope. Vuk 
je počeo sakupljati i zapisivati narodne 
pjesme, priče i običaje, kako se ne bi 
zaboravili. Njegov rad izazvao je veliko 
zanimanje u Evropi. Njemački naučnik 
Jakob Grim bio je veoma oduševljen 
radom Karadžića i pozvao je Nijemce da 
uče srpski jezik zbog ljepote narodne 
poezije.

Vuk je proveo veliku reformu srpskog 
jezika i ćiriličnog pisma. Uveo je pravilo: 
„Piši kao što govoriš, čitaj kako je napisa-
no.“ Tako je pisanje postalo razumljivije 
narodu.

Upoznaj historijsku ličnost

Vuk Karadžić

Aleksandar Karađorđević

Ipak, u ovom periodu Srbija se počela graditi i razvija-
ti. Vlada je započela proces modernizacije, ali je on tekao 
sporo. Tada je uvedena redovna vojska, a u Beogradu su 
otvoreni Narodna biblioteka i Narodni muzej. U to vrije-
me donesen je i prvi građanski zakonik. Također, pojavio 
se prvi srpski politički program za ujedinjenje i proširenje 
Srbije, koji je napisao Ilija Garašanin.

Aleksandar se trudio da bude oprezan, ali su ga mnogi 
smatrali slabim vladarom. S vremenom se u zemlji pojavilo 
nezadovoljstvo. Dio političara i naroda smatrao je da se 
knez previše oslanja na Habsburšku Monarhiju i da ne po-
štuje dovoljno volju naroda. Na kraju je, odlukom Narodne 
skupštine, Aleksandar svrgnut s prijestolja.

Srbija na putu ka nezavisnosti

Na srpski prijesto vratio se Miloš, ali je bio star i ubrzo 
je preminuo. Naslijedio ga je njegov sin Mihailo. Za razli-
ku od svog oca, Mihailo je bio obrazovan i imao je mirniji 
karakter. Bio je spreman sarađivati s političarima, ali nije 
želio izgubiti kontrolu nad vlašću.

U njegovo vrijeme vojska je bila znatno ojačana, otvo-
rene su mnoge škole i država se počela modernizirati. 
Pokušao je sarađivati s drugim balkanskim narodima i 
državama, s ciljem potpunog oslobođenja od osmanske 
vlasti. Najveći uspjeh Mihaila bilo je povlačenje posljednjih 
osmanskih vojski iz Srbije. Time je otvoren put ka potpunoj 
nezavisnosti države.

Mihailo Obrenović

Milan Obrenović

Ilija Garašanin

Srpski univerzitetski profesor i političar 
Slobodan Jovanović napravio je poređe-
nje dvojice knezova iz dinastije Obreno-
vić – Miloša i njegovog sina Mihaila:

“Mihailo Obrenović bio je sasvim drugačiji 
čovjek od svog oca Miloša. Miloš je bio nepi-
smen seljak, dok je Mihailo bio dobro obra-
zovan i pod utjecajem zapadne kulture. [...]

Uprkos ovim razlikama, Miloš i Mihailo 
pripadali su istom tipu vladara. Obojica su 
bili apsolutisti, koji su koncentrirali vlast u 
državi u svojoj ličnosti. [...]”

Prisjeti se apsolutizma i prosvijećenog 
apsolutizma. Šta misliš, koji je od dvojice 
knezova bio samo apsolutist, a koji pro-
svijećeni apsolutist?

Poveži znanje

Autonomna Srbija

U prvoj polovini XIX vijeka u Srbiji su se 
koristili različiti novci – osmanski i za-
padnoevropski. Knez Mihailo Obrenović 
nastojao je uvesti vlastiti srpski novčani 
sistem. U vrijeme njegovog nasljednika, 
Milana Obrenovića, 1875. godine uveden 
je srebrni dinar.

Danas se službena valuta Srbije i dalje 
zove dinar, što pokazuje da odluke done-
sene u XIX stoljeću mogu ostaviti dubo-
ke tragove i u savremenom životu.

Prošlost u sadašnjosti

1. Kakav je vladar bio Miloš Obrenović i zašto je narod bio nezadovoljan njegovom vlašću?

2. Ko je bio Vuk Karadžić i zašto je važan za srpsku kulturu i jezik?

3. Objasni kako je Srbija postala nezavisna država.

Provjeri naučeno:

Njegova želja da ojača svoju vlast dovela je do sukoba sa 
srpskim političarima. Mihailo je ubijen.

Nakon ubistva Mihaila, zemljom je nakratko upravljalo 
namjesništvo, koje je vladalo u ime Milana Obrenovića, Mi-
hailovog nećaka. U to vrijeme donesen je novi ustav kojim 
se željelo pokazati da se Srbija sve više osamostaljuje od 
Osmanskog Carstva, ali i dodatno ograničiti vlast kneza. 
Prvi put je pravo glasa dobila gotovo sva punoljetna muš-
ka populacija.

Srbija se suočavala sa stalnim problemima zbog slabe 
privrede, ali i zbog kriza koje su se javljale na Balkanu. 
Velika istočna kriza imala je veliki utjecaj i na Srbiju. Iako 
je formalno još uvijek bila dio Osmanskog Carstva, Srbija je 
u ovoj krizi vodila dva rata protiv njega. Prvi rat je izgubila. 
Ruska intervencija kod sultana spasila je zemlju od ponov-
nog osmanskog osvajanja. Drugi rat, međutim, završio je 
pobjedom Srbije. Odlukama Berlinskog kongresa Srbija je 
dobila nezavisnost i nove teritorije.

Kneževina Srbija 1830–1878

Milan Obrenović sa suprugom Natalijom i 
sinom Aleksandrom

Balkan i Makedonija od XVIII vijeka do Velike istočne krize

Nakon sticanja nezavisnosti, Grčka je mogla započeti svo-
ju organizaciju i razvoj kao moderna država. Ipak, proces je 
bio težak, jer je veliki dio stanovništva bio nepismen, a druš-
tvo je bilo duboko obilježeno naslijeđem osmanske vladavine. 
Zemlja je bila razorena dugotrajnom borbom za nezavisnost.

Grčka za vrijeme kralja Otona

Velike evropske sile,Velika Britanija, Rusija i Francuska, 
odlučile su da Grčka umjesto republike bude kraljevina. 
Tako je 1832. godine za prvog kralja Grčke izabran Oton, 
sin bavarskog monarha. Prve pokušaje osavremenjivanja 
države i društva proveli su bavarski službenici, koji su 
došli kao podrška mladom grčkom kralju. Njihovi pokušaji 
bili su usmjereni na stvaranje moderne državne uprave, ali 
pritom nisu posvećivali dovoljno pažnje potrebama obič-
nog grčkog građanina. Oni su zauzeli i najviše položaje u 
državnoj upravi. Grčka vojska bila je u potpunosti pod ko-
mandom bavarskih vojnih lica.

Mnogi učesnici ustanka nisu bili zadovoljni svojim 
položajem u novoj državi. Zbog nezadovoljstva, dio njih 

Grčka – prva nezavisna država na Balkanu

Teodoros Kolokotronis –  
političar i vojskovođaGrčka 1830. godine

Kralj Oton






























































































































































































































































